
ᑐᓴᒐᒃᓴᖅ ᐳᕋᐃᔭᓐ ᐱᐊᓂᒥᑦ,  
ᐊᐅᓚᑦᑎᔨᒻᒪᕆᒃ

ᐳᕋᐃᐊᓐ ᐱᓂ 
ᐊᐅᓚᑦᑎᔨᒻᒪᕆᒃ

ᐊᕐᕌᒍ ᓄᑖᖅ ᓴᖅᑮᖏᓐᓇᐅᔭᖅᑐᖅ ᓄᑖᒥᒃ ᑕᐅᑐᒃᑕᒥ ᐱᕕᖃᖅᑎᑦᑎᓪᓗᓂᓗ ᑐᕌᒐᖃᑦᑎᐊᓕᒃᑲᓐᓂᕐᓂᕐᒥᒃ. ᑕᒪᑐᒪᓂ ᐊᕐᕌᒍᒥ, ᑐᕌᒐᕗᑦ ᐃᑲᔪᖅᑐᕐᓗᒋᑦ 
ᓄᓇᕗᒻᒥᐅᓕᒫᑦ ᐊᒻᒪᓗ ᓄᓇᕗᑦ ᐊᑕᖏᕐᓗᒍ, ᐋᖅᑭᑦᑎᐊᖅᓯᒪᒃᑲᓐᓂᕐᓗᑎᒃ ᐱᕙᒌᔭᖅᓯᒪᓗᓂᓗ ᐱᓕᕆᐊᒃᓴᖏᑕ ᐃᓚᖏᓐᓂᒃ ᓄᓇᕐᔪᐊᒥ ᓴᓗᒪᓂᖅᓴᒃᑯᑦ 
ᒪᑭᒪᔾᔪᑎᓕᕆᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐊᑐᖅᑕᐅᖔᕐᓂᐊᓕᖅᑐᓂᒃ.  

ᓇᓗᓇᙱᑦᑐᖅ, ᓄᓇᕐᔪᐊᖅ ᒥᒃᖠᒋᐊᖅᓯᓯᒪᔭᕆᐊᓕᒃ ᐸᐅᒃᓴᓕᐅᕐᓂᕐᒥᒃ. ᐱᓕᕆᐊᒃᓴᑦ ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓂᒃ ᓲᕐᓗ ᓯᕿᓂᕐᒧᑦ 
ᐆᒻᒪᖅᑯᑎᖃᕐᓂᖅ ᐊᒻᒪᓗ ᐊᓄᕆᒧᑦ ᐆᒻᒪᖅᑯᑎᖃᕐᓂᖅ, ᐊᑐᕈᓐᓃᖓᕐᓗᑎᒃ ᐅᖅᓱᐊᓗᖕᒥᒃ ᐆᒻᒪᖅᑯᑎᓅᖅᑐᓂᒃ ᓄᓇᓯᐅᑎᓂᒃ, ᐊᒻᒪᓗ ᐋᖅᑭᒃᓱᐃᓗᑎᒃ 
ᐱᖁᑎᕐᔪᐊᓂᒃ ᐱᑕᖃᕆᐊᓕᖕᓂᒃ ᐃᑲᔪᖅᑐᐃᓂᐊᖅᑐᓄᒃ ᓄᑖᓂᒃ ᓴᓗᒪᓂᖅᓴᒃᑯᑦ ᒪᑭᒪᔾᔪᑎᓂᒃ, ᐱᔭᐅᔪᒪᔪᐃᓐᓇᐅᓂᐊᖅᑐᑦ. ᐊᓯᖏᑦ ᐅᔭᕋᖕᓂᐊᒐᒃᓴᑦ 
ᐊᒻᒪᓗ ᓴᕕᕋᔭᑦ ᐱᒻᒪᕆᐅᖃᑕᐅᒐᓗᐊᖅᑎᓪᓗᖏᑦ, ᐅᓪᓗᒥ ᓄᓇᕐᔪᐊᒥ ᖃᐅᔨᒪᔭᑦᑎᓐᓂ, ᓴᓇᔭᐅᓯᒪᔪᑦ ᓴᕕᕋᔭᖕᒥ. ᐊᒻᒪᓗ ᓄᑖᖑᓛᑦ ᐊᕙᑎᓕᕆᓂᕐᒧᑦ 
ᐊᑐᖅᑕᐅᖔᕋᓱᓕᖅᑐᑦ, ᓴᓗᒪᓂᖅᓴᑦ ᓴᕕᕋᔭᑦ, ᐱᕙᓪᓕᐊᓯᒪᔪᑦ ᐱᐅᔪᒻᒪᕆᖕᒥᒃ, ᐱᐅᙱᓐᓂᖃᓗᐊᙱᑦᑐᖅ ᓴᕕᒃᓴᖅ, ᑐᙵᕕᓪᓚᕆᐅᔪᖅ ᓇᐅᒃᑯᓕᒫᖅ. 
ᑕᐃᒪᐃᓐᓂᖓᓄᑦ, ᓂᕆᐅᒋᔭᐅᔪᖅ, ᐱᔭᐅᔪᒪᓂᐅᓕᖅᑎᓪᓗᒍ ᐱᐅᓪᓚᕆᒃᑐᖅ ᓴᕕᒃᓴᖅ ᐱᕈᖅᐸᓪᓕᐊᓂᐊᖅᑐᑦ ᑕᓪᓕᒪᐃᕐᓗᒍ ᖃᐃᔪᓂ ᐱᖓᓲᓗᑎᒃ  
ᖁᓖᑦ ᐊᕐᕌᒍᓂ.  

ᑕᕝᕙ ᑕᕝᕙᓃᑉᐳᒍᑦ. ᓄᓇᕗᒻᒥ ᐱᐅᓛᖅ ᓴᕕᒃᓴᖅ ᐱᐅᓂᖅᐹᖑᔪᖅ ᓴᕕᒃᓴᖅ ᓇᓂᔭᐅᓯᒪᔪᖅ, ᐊᒻᒪᓗ ᓄᓘᔮᖕᓂ ᐅᔭᕋᖕᓂᐊᕐᕕᒃ ᓴᖅᑮᓲᖅ ᐱᐅᓛᒥᒃ 
ᐊᐅᓪᓚᖅᑎᑕᐅᑲᐅᑎᒋᔪᒃᓴᒥᒃ ᓴᕕᒃᓴᓂᒃ ᓄᓇᕐᔪᐊᒥ. ᓴᓗᒪᓛᖑᐊᓂᒃᑐᖅ ᐊᑐᖅᑕᐅᓇᓱᐊᖅᑐᖅ ᓄᑖᖅ ᓴᕕᕋᔭᒃ ᓄᓇᕐᔪᐊᒥ. ᐅᔭᕋᖕᓂᐊᖅᑕᕗᑦ 
ᐱᔭᐅᔪᒪᐃᓐᓇᐅᔭᕐᓂᐊᖅᑐᑦ ᐊᒻᒪᓗ ᐊᔪᕈᓐᓃᖅᑎᑦᑎᕐᔪᐊᖅᑐᑦ ᐸᐅᒃᓴᓕᐅᙱᓐᓂᖅᓴᐅᓂᕐᒥᒃ ᓴᕕᕋᔭᓕᐅᖅᐸᒃᑐᓂ.  

ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᑎᕗᑦ, ᑎᑎᕋᖅᑕᐅᓯᒪᓕᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᕌᒐᖃᖅᑐᖅ 
ᐅᓚᕕᓴᖅᑕᐅᙱᑦᑐᒥᒃ ᐱᓕᕆᓂᖃᕐᓗᑎᒃ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ ᓯᕗᓂᒃᓴᒧᑦ. ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᑦ ᐃᓗᓕᖃᙱᑦᑐᖅ 
ᐊᓯᔾᔨᐅᑎᓂᒃ ᒫᓐᓇ ᐊᐅᓚᓂᕐᓄᑦ ᐱᔾᔪᑎᒋᓪᓗᒋᑦ ᓴᕕᒃᓴᓂᒃ ᐲᔭᐃᓂᖅ ᐊᒻᒪᓗ ᑲᒪᒋᔭᐅᖃᑦᑕᕐᓂᖏᑦ ᐅᔭᖃᖕᓂᐊᕐᕕᖕᒥ, ᑭᓯᐊᓂᓕ ᐊᑐᐃᓐᓇᕈᐃᓂᐊᖅᑐᖅ 
ᐊᑯᓂᐅᔪᒃᑯᑦ ᓱᕐᕌᙱᑦᑐᒥᒃ ᕿᒥᕐᕈᔭᐅᓗᑎᒃ ᑲᔪᓯᕙᓪᓕᐊᓃᑦ ᑭᖑᓂᖔᑦᑎᓐᓂ ᐊᖏᖅᑕᐅᓚᐅᖅᓯᒪᔪᒧᑦ ᓂᒋᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ 
ᐊᑐᖅᑕᐅᖔᕋᔭᖅᑐᖅ, ᐃᒃᐱᑭᑦᑐᕐᔪᐊᒧᑦ ᐱᓕᕆᐊᖅ.  

ᐅᔭᕋᖕᓂᐊᕐᕕᒃ ᒪᑭᒪᔾᔪᑎᑎᒍᑦ ᐊᔪᕐᓇᖐᓐᓇᖁᓪᓗᒍ ᐊᑯᓂᐅᔪᒃᑯᑦ, ᐊᑐᖔᓕᕆᐊᖃᖅᑐᒍᑦ ᓄᓇᓯᐅᑎᓅᕈᓐᓃᕐᓗᑕ ᓄᓇᓯᐅᑎᑯᑖᒃᓴᐅᑉ 
ᐊᖅᑯᑎᑯᑖᒃᓴᖓᓂᒃ-ᑐᙵᕕᓕᖕᓂᒃ ᐊᐅᓚᓂᖃᓕᕐᓗᑕ ᐊᒻᒪᓗ ᐅᓄᖅᓯᒋᐊᕐᓗᒋᑦ ᐊᐅᓪᓚᖅᑎᖃᑦᑕᖅᑕᕗᑦ. ᐊᑐᖔᓕᕐᓂᖅ ᐱᐅᓯᒋᐊᕆᓂᐊᖅᑐᖅ 
ᐊᑭᑦᑎᓐᓄᑦ ᐋᖅᑭᒃᓯᒪᔪᓂᒃ ᐃᑲᔪᕐᓂᐊᖅᖢᓂᓗ ᓱᓕ ᓂᐅᕕᕐᕕᐅᖃᑦᑕᕈᓐᓇᐃᓐᓇᕐᓗᑕ ᐊᑐᖅᑕᐅᓗᑎᒃ ᐱᖁᑎᓄᑦ ᐊᑮᑦ ᐋᖅᑭᒃᓯᒪᕙᖕᓂᖏᑦ. 
ᐃᒃᐱᑭᑦᑐᕐᔪᐊᓂ ᐱᓕᕆᐊᖅ ᐊᖏᖅᑕᐅᓯᒫᓂᒃᑐᖅ ᐊᑐᖅᖢᒍ ᒫᓐᓇ ᐅᔭᕋᖕᓂᐊᕈᓐᓇᐅᑎᕗᑦ ᐊᒻᒪᓗ ᐃᒥᕐᒧᑦ ᓚᐃᓴᓐᓯ ᐋᖅᑭᒃᓯᒪᓪᓗᓂ ᑎᑭᐅᒪᔪᓐᓇᕐᓗᓂ 
ᑕᒪᒃᑯᓄᖓ ᑎᑭᑕᐅᓇᓱᐊᖅᑐᓄᑦ. ᕿᒥᕐᕈᑎᓪᓗᑕ ᐃᒃᐱᑭᑦᑐᕐᔪᐊᓂ ᐊᑐᖅᑕᐅᖔᕈᓐᓇᖅᑐᒥᒃ, ᑖᓐᓇ ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᑦ 
ᐊᔪᙱᑎᑦᑎᓂᐊᖅᑐᑦ ᐊᐅᓚᓂᖃᐃᓐᓇᕈᓐᓇᕐᓗᑕ, ᐱᒻᒪᕆᐅᔪᒥᒃ ᓂᐅᕐᕈᑎᖃᖃᑦᑕᕐᓂᕐᒧᑦ ᐱᓕᕆᖃᑎᒌᖕᓂᕐᓂᒃ, ᐊᒻᒪᓗ ᐃᖅᑲᓈᐃᔮᖃᖅᑎᑦᑏᓐᓇᕐᓗᓂ 
ᐱᕚᓪᓕᕈᑎᒃᓴᖃᖅᑎᑦᑏᓐᓇᕐᓗᓂ ᕿᑭᖅᑖᓘᑉ ᐅᐊᖕᓇᖓᓂ. ᑕᒪᐃᓐᓄᑦ, ᓄᓇᕗᒻᒥᐅᓂᒃ ᐊᑭᑐᔫᑎᓄᑦ ᓄᓇᕐᔪᐊᒥ ᐊᑐᖔᓕᕐᓗᑎᒃ ᑐᕌᒐᖃᖅᑎᓪᓗᒋᑦ 
ᓴᓗᒪᓂᖅᓴᒥᒃ ᓯᕗᓂᒃᓴᒥ.  

ᑐᕌᒐᖃᐃᓐᓇᕐᓂᐊᖅᑐᑦ ᓴᖅᑮᕙᓪᓕᐊᑎᓪᓗᒋᑦ ᐃᖅᑲᓇᐃᔮᓂᒃ ᐊᒻᒪᓗ ᒪᑭᒪᔾᔪᑎᑎᒍᑦ ᐊᑐᐃᓐᓇᐅᔪᓂᒃ, ᐃᓚᐅᑎᑦᑎᓗᑎᒃ ᓄᓇᓕᖕᓂ ᐊᒻᒪᓗ 
ᐱᖃᖃᑕᐅᔪᓂᒃ ᐋᖅᑭᒃᓱᐃᑎᓪᓗᒋᑦ ᓯᕗᒻᒧᑦ ᑕᒪᐃᓐᓄᑦ ᐱᕚᓪᓕᕈᑕᐅᓗᓂ ᐊᑯᓂᐅᔪᒃᑯᑦ, ᐊᒻᒪᓗ ᐋᖅᑭᕕᒃᓴᓂᑦ ᐃᓂᒃᓴᑦᑎᓐᓂᒃ ᐱᓕᕆᖃᑎᒌᒃᑎᓪᓗᑕ 
ᐱᕙᓪᓕᐊᑎᑕᐅᓂᖓᓄᑦ ᓄᓇᕗᒻᒥ ᓯᕗᓂᒃᓴᕗᑦ.  
 
ᓇᓗᓇᙱᔾᔪᑕᐅᔪᒍᑦ ᓄᓇᕐᔪᐊᒥ ᓂᐅᕐᕈᓯᕐᕖᑦ ᐊᒻᒪᓗ ESG-ᐃᓱᒪᒋᓪᓗᒍ ᑮᓇᐅᔭᖃᖅᑎᑦᑎᔩᑦ ᐊᒃᐸᓯᒃᑐᒥᒃ-ᐸᐅᓚᓕᐅᖅᑐᓂ ᐅᔭᕋᖕᓂᐊᕐᓂᕐᓂ 
ᐊᐅᓚᓂᐅᔪᓂ ᐆᓐᓇᖅᑐᖃᙱᑦᑐᒥᒃ ᑲᒪᖃᑦᑕᖅᑐᓄᑦ, ᑕᓯᕋᓕᐅᙱᑦᑐᓄᑦ, ᐅᕝᕙᓘᓐᓃᑦ ᐊᑐᙱᑦᑐᓄᑦ ᐃᒥᕐᒥᒃ ᑕᒪᕐᒦᖕᓄᑦ ᐊᔪᕐᓇᙱᑎᑦᑎᔪᖅ ᐊᒻᒪᓗ 
ᑮᓇᐅᔾᔭᒃᓴᐅᑕᐅᔪᓐᓇᖅᖢᓂ ᑲᓇᑕᒥ.  

ᐱᓕᕆᖃᑎᒌᒡᓗᑕ, ᐋᖅᑭᖕᓂᐊᖅᑕᕗᑦ ᓄᓇᕗᑦ, ᐊᒻᒪᓗ ᓄᓇᕗᒻᒥᐅᓗᒃᑖᑦ, ᕿᑎᐊᓃᑎᓪᓗᑎᒍᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᐊᑐᖅᑕᐅᖔᓕᖅᑐᒥᒃ, ᓲᖃᐃᒻᒪ 
ᓄᓇᕐᔪᐊᖅ ᐱᔭᕆᐊᖃᕐᒪᑦ ᓄᓇᕘᒻᒥ ᐱᐅᓛᒥᒃ ᓴᕕᒃᓴᒥᒃ. 

ᑐᓴᒐᒃᓴᖅ ᐳᕋᐃᔭᓐ ᐱᐊᓂᒥᑦ, ᐊᐅᓚᑦᑎᔨᒻᒪᕆᒃ  1



ᐹᕙᓐᓛᓐᑯᑦ ᓇᐃᓴᐅᑎᖏᑦ

15
ᐱᓕᕆᖃᑎᖐᑦ

(ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᖐᑦ, ᑕᕆᐅᑉ ᐊᕙᑎᖓᓄᑦ 
ᐱᓕᕆᖃᑎᒌᑦ, ᓄᓘᔮᖕᓄᑦ ᕿᑭᖅᑖᓗᖕᒥ ᐃᓄᓕᕆᓂᖅ−

ᒪᑭᒪᔾᔪᑎᓄᑦ ᐱᓕᕆᖃᑎᖐᑦ)

19
ᒪᓕᒐᓕᕆᓂᖅ / ᐱᔪᓐᓇᐅᑎᑕᖅᑎᑦᑎᓂᖅ 

(ᓄᓇᕗᒻᒥ ᐊᕙᑎᓕᕆᔨᒃᑯᑦ, ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᒻᒥ 

ᐸᕐᓇᐃᔩᑦ ᑲᑎᒪᔨᖏᑦ)

130
ᓄᓇᓕᑦ / ᐃᓄᐃᑦ (ᕿᑭᖅᑕᓂ 
ᐃᓄᐃᑦ ᑲᑐᔨᖃᑎᒋᑦ, ᕼᐋᒪᓚᒃᑯ, 

ᐊᖑᓇᓱᒃᑐᓕᕆᔨᒃᑯ)

42
ᒐᕙᒪᒃᑯᑦ  

(ᓄᓇᕗᒻᒥ ᒐᕙᒪᒃᑯᑦ, ᑲᓇᑕᒥ ᒐᕙᒪᒃᑯᑦ)

168
ᑲᑎᓗᒃᑖᖅᖢᒋᑦ ᑲᑎᒪᓃᑦ  

(ᐃᓚᖏ ᑲᑎᒪᓃᑦ ᐊᑕᐅᑦᑎᒃᑯ)

ᑭᒃᑯᑐᐃᓐᓇᓂ ᕿᒥᕐᕈᔭᐅᔭᕆᐊᓖᑦ
- ᓄᓇᓖᑦ ᐊᒻᒪᓗ ᐱᖃᖅᑎᐅᖃᑕᐅᔪᓄᑦ  

ᐃᓚᓕᐅᑎᑦᑎᓂᕐᒧᑦ ᐸᕐᓇᐅᑏᑦ
- ᐃᓄᐃᑦ ᖃᐅᔨᒪᔭᑐᖃᖏᑦᑕ ᐊᕿᒃᓯᒪᓂᖓ

233,218
ᑲᑎᓗᒃᑖᖅᖢᒋᑦ ᐃᑲᕐᕋᑦ ᐃᖅᑲᓇᐃᔭᖅᑕᐅᔪᑦ 

ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᑳᓐᑐᕌᒃᑐᓄᑦ

$76.2ᒥᓕᐊᓐ
ᐃᓄᐃᑦ ᑳᓐᓂᑐᕌᖏᓐᓄᑦ ᐊᑭᓕᐅᑕᐅᔪᑦ 

(34ᐳᓴ ᑲᑎᓗᒃᑖᖅᖢᒋᑦ)

$2.20ᒥᓕᐊᓐ
ᐊᕐᓇᐃᑦ ᐃᓄᐃᑦ ᑮᓇᐅᔭᓕᐊᖏᑦ

26,457
ᑲᑎᓗᒃᑖᖅᖢᒋᑦ ᐃᓕᓐᓂᐊᖅᑕᐅᔪᑦ 
ᐃᓄᖕᓂᒃ (47ᐳᓴ ᑲᑎᓗᒃᑖᖅᖢᒋᑦ 
ᐃᓕᓐᓂᐊᖅᑕᐅᔪᑦ ᐃᑲᕐᕋᖏᓐᓂ)

$55.00ᒥᓕᐊᓐ
ᐊᑭᖏᑦ ᓄᑖᑦ ᑳᓐᑐᕌᖑᔪᑦ  
ᐃᓄᐃᑦ ᓇᖕᒥᓂᖁᑎᖏᑦ  

(43ᐳᓴ ᑲᑎᓗᒃᑖᖅᖢᒋᑦ ᐊᑭᖏᑦ)

$3.00ᒥᓕᐊᓐ
ᐃᓄᖏᑦᑐ ᐊᕐᓇᐃᑦ ᑭᓇᐅᔭᓕᐊᖏᑦ

$22.03ᒥᓕᐊᓐ
ᐊᑭᓕᐅᑏᑦ ᕿᑭᖅᑕᓂ ᐃᓄᐃᑦ 

ᑲᑐᑦᔨᖃᑎᒌᖏᓄ

$16.28ᒥᓕᐊᓐ
ᐊᑭᓕᐅᑏᑦ ᓄᓇᕘᑉ ᒐᕙᒪᒃᑯᓄ

$40.04ᒥᓕᐊᓐ
ᒐᕙᒪᑐᖃᒃᑯ, ᑲᓇᑕᒥ ᐊᕕᒃᑐᖅᓯᒪᔪᓄᑦ 

ᐊᒻᒪᓗ ᓄᓇᕗᑦ ᐃᒃᑲᒪᑖᒃᓯᑦ ᐊᑭᓕᖅᑕᐅᔪᑦ

#1
Largest private employer  

in Qikiqtani Region

$1.06ᒥᓕᐊᓐ
ᐊᑭᓕᐅᑏᑦ ᐊᖑᓇᓱᒃᑐᓕᕆᔨᒃᑯᓐᓄ

$163.1ᒥᓕᐊᓐ
ᕿᑭᖅᑕᓗᒃ ᑯᐊᐳᕇᓴᓐ ᑲᑉᐸᓂᐅᔪᑦ  

ᑲᑐᕌᒃᓯᓂᕐᒧᑦ ᑐᓂᓯᓃᑦ

2022 ᑲᑎᒪᓃᑦ

ᐃᓄᐃᑦ ᐊᑭᓕᖅᓱᖅᑕᐅᔪᑦ ᐊᒻᒪᓗ ᓂᐅᕕᖃᑦᑕᕐᓂᖅ (ᐅᑐᐱᕆ 2022−ᒥᑦ ᒫᑦᓯ 2023−ᒧᑦ)

2022 ᒐᕙᒪᑐᖃᒃᑯ ᐊᕕᒃᑐᖅᓯᒪᔪᑦ & ᑲᓇᑕᓕᒫᒥ ᐃᑲᔪᑕᐅᔪᑦ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

 2 ᐹᕙᓐᓛᓐᑯᑦ ᓇᐃᓴᐅᑎᖏᑦ 



ᐃᓄᐃᑦ ᐃᖅᑲᓇᐃᔭᖅᑏᑦ 
ᑮᓇᐅᔾᔭᒃᓵᖏᑦ

ᕿᑭᖅᑖᓗᖕᒥᐅᑕᐅᙱᑦᑐᑦ 
ᐃᓄᐃᑦ

$1.98ᒥᓕᐊᓐ

ᐅᑐᐱᕆ 2022−ᒥᑦ 
ᒫᑦᓯ 2023−ᒧᑦ

 * ᓈᓴᐅᑏᑦ ᓇᓕᒧᙱᑐᐃᓐᓇᕆᐊᓖᑦ ᐱᔾᔪᑎᒋᓪᓗᒋᑦ 
ᖃᓂᓛᙳᖅᑎᑕᐅᑐᐃᓐᓇᕐᓂᖏᓐᓄᑦ

$1.68ᒥᓕᐊᓐ

ᐃᒃᐱᐊᕐᔪᒃ

$1.93ᒥᓕᐊᓐ

ᒥᑦᑎᒪᑕᓕᒃ

$1.30ᒥᓕᐊᓐ

ᑲᖏᖅᑐᒑᐱᒃ

$1.15ᒥᓕᐊᓐ

ᐃᒡᓗᓕᒃ

ᐹᕙᓐᓛᓐᑯᑦ ᐊᒻᒪᓗ ᑳᓐᑐᕌᒃᑏᑦ

$12.03ᒥᓕᐊᓐ

$2.32ᒥᓕᐊᓐ

ᐃᖃᓗᐃᑦ

$1.70ᒥᓕᐊᓐ

ᓴᓂᕋᔭᒃ

ᐃᓄᐃᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 3



ᐹᕙᓐᓛᓐ 
ᓄᓇᔅᓯᓐᓂᑦ 

ᐆᒻᒪᕆᖕᓂᖅ, ᑐᑭᖃᑦᑎᐊᖅᑐᑦ ᓄᓇᓖᑦ ᐃᓚᐅᑎᑕᐅᓂᖏᑦ ᓯᕗᓪᓕᐅᔾᔭᐅᓯᒪᔪᖅ ᐹᕙᓐᓛᓐᑯᓐᓄᑦ ᑕᐃᒪᙵᑦ ᑲᒻᐸᓂ ᐱᒋᐊᓚᐅᖅᑎᓪᓗᒍ. 
ᑕᐅᑐᓪᓗᐊᑕᖅᑐᒍᑦ ᓈᓚᖕᓂᕐᒥᒃ, ᐃᓕᑦᑎᕙᓪᓕᐊᓂᕐᒥᒃ, ᑭᐅᓂᕐᒥᒃ ᐃᓱᒫᓘᑎᓂᒃ, ᐊᑐᕐᓂᕐᓗ ᐃᓕᖅᑯᓯᒥᒃ ᑐᑭᓯᐅᒪᓂᕐᒥᒃ ᐃᓚᐅᖃᑕᐅᓂᕐᒥᒃᓗ. 
ᓄᓇᓕᖕᓄᐊᒐᔪᒃᐳᒍᑦ, ᐃᓕᓐᓂᐊᖅᑎᑦᑎᔭᖅᑐᖅᖢᑕ, ᐱᓕᒻᒪᒃᓴᖅᑎᑦᑎᔭᖅᑐᖅᖢᑕ, ᐃᖅᑲᓇᐃᔭᖅᑎᒃᓴᖅᓯᐅᖅᖢᑕ ᐊᒻᒪᓗ ᓂᐅᕕᐊᒃᓴᖃᕆᐊᖅᑐᖅᖢᑕ, ᐊᒻᒪᓗ 
ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᕙᒃᖢᑕ, ᐃᖅᑲᓇᐃᔮᓂᒃ ᑕᑯᒃᓴᐅᑎᑦᑎᔭᖅᑐᖅᖢᑕ ᐊᒻᒪᓗ ᐱᓕᕆᔾᔪᑎᓂᒃ ᐃᓕᓐᓂᐊᖅᑎᑦᑎᔭᖅᑐᖅᖢᑕ. 
 
ᑭᓇᑐᐃᓐᓇᖅ ᐃᓚᐅᔪᒪᔪᖅ ᓄᓇᓕᖕᓂᑦ ᐃᓚᐅᓂᕐᒥᒃ ᖃᓄᐃᓕᐅᒐᒃᓴᓂᑦ, ᐃᓕᓐᓂᐊᕐᓗᑎᒃ ᐃᖅᑲᓇᐃᔮᓂᑦ ᐅᕙᑦᑎᓐᓄᑦ, ᖃᓄᕐᓘᓐᓃᑦ 
ᐱᔪᓐᓇᖕᒪᖔᑦ ᐱᓕᒻᒪᒃᓴᓂᕐᒥᒃ ᐱᓕᕆᐊᖃᖅᑎᑦᑎᓂᕐᒥᓪᓘᓐᓃᑦ, ᐅᐸᖁᔭᐅᕗᑦ ᓄᓇᓕᖕᓂᑦ ᐹᕙᓐᓛᓐ ᓄᓇᓕᖕᓂᑦ ᑐᓴᐅᒪᔪᓕᕆᔨᒧᑦ.

ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᑐᑭᓯᒋᐊᕐᕕᒃ 

ᑐᓴᕈᒥᒋᔭᐅᓛᖑᒋᔭᕗᑦ ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᑐᑭᓯᐅᒪᔾᔪᑎᓄᑦ 
ᐃᓕᓐᓂᐊᕐᓂᖅ (ETIS) ᐳᓚᕋᓚᐅᖅᑐᑦ ᓄᓇᓕᖕᓄᑦ ᒪᕐᕈᐃᖅᖢᑎᒃ ᑕᖅᑭᑦ 
ᐊᕐᕕᓂᓕᑦ ᐊᓂᒍᖅᑐᓂᒃ, ᓄᕕᐱᕆ 2022-ᒥ ᐊᒻᒪᓗ ᒫᔾᔨ 2023-ᒥ. ᐃᓚᐅᕙᒃᑐᑦ 
ᐃᓕᓐᓂᐊᕐᓂᕐᒥᒃ ᑲᑎᖃᑎᖃᖅᓯᒪᔪᑦ ᐃᖅᑲᓇᐃᔭᖅᑎᓂᒃ, ᑐᓴᖅᖢᑎᓪᓗ 
ᐱᒋᐊᕈᑎᓂᒃ ᐱᓕᒻᒪᒃᓴᐅᑎᓂᑦ ᐊᒥᓱᓂᑦ ᐱᓕᒻᒪᒃᓴᐃᔾᔪᑎᑦᑎᓐᓂᒃ, ᐊᕕᒃᑐᖅᓯᒪᔪᓂᒃ 
ᒪᓕᒋᐊᓕᖕᓂᑦ ᐊᑐᖅᖢᑎᒃ ᖃᓄᖅ ᐱᓇᔪᒍᓐᓇᕐᓂᖏᓐᓄᑦ ᐊᔾᔨᒌᖏᑦᑐᓂᒃ 
ᐃᖅᑲᓇᐃᔮᒃᓴᓂᑦ, ᐃᓕᑦᑎᒃᑲᓐᓂᖅᖢᑎᒃ ᐹᕙᓐᓛᓐᒥᒃ ᐊᒻᒪᓗ ᑲᒻᐸᓂᐅᑉ 
ᐱᒻᒪᕆᐅᓂᖏᓐᓂᒃ. ᑲᑎᒪᖃᑎᖃᓚᐅᖅᑐᑦ ᓄᓇᓕᖕᓂ ᐱᙳᐊᕐᕕᖕᓂ 
ᐃᒃᐱᐊᕐᔪᖕᒥ, ᑲᖏᖅᑐᒑᐱᖕᒥ, ᐃᒡᓗᓕᖕᒥ, ᒥᑦᑎᒪᑕᓕᖕᒥ, ᓴᓂᕋᔭᖕᒥ ᐊᒻᒪᓗ 
ᕗᕉᐱᓱ ᐃᓐ ᑐᔪᕐᒥᕕᐊᓂ ᐃᖃᓗᖕᓂ. 
 
ᒫᓐᓇᓕᓵᖑᔪᑦ ᐳᓚᕋᕐᓂᕆᔭᑦᑎᓐᓂᒃ, ᐳᓚᕋᓚᐅᕐᒥᔪᒍᑦ ᓄᓇᓕᓐᓂ 
ᐃᓕᓐᓂᐊᕐᕕᓄᑦ, ᑲᔪᖏᕐᓴᐃᒋᐊᖅᑐᖅᖢᑕ ᒪᒃᑯᑦᑐᓂᒃ ᐃᓱᒪᒋᐊᖁᓪᓗᒋᑦ 
ᓯᕗᓂᒃᓴᒥᒃ ᐅᔭᕋᕐᓂᐊᓂᕐᒥ. ᐃᓕᓐᓂᐊᖅᑏᑦ ᑐᓴᕋᒥᒃ ᐊᒥᓱᓂᑦ 
ᐊᔾᔨᒌᙱᑦᑐᓂᓪᓗ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑎᐅᓂᕐᒧᑦ 
ᐊᑐᖅᑕᐅᖔᓕᕈᓐᓇᖅᑐᓂᒃ ᒪᓂᒻᒪᐃᔪᓂᒃ, ᐃᓚᒋᔭᐅᓪᓗᑎᒃ 
ᐅᖁᒪᐃᑦᑐᓕᕆᓂᕐᒧᑦ ᐃᖏᕐᕋᔾᔪᑎᓄᑦ ᐊᖁᑎ, ᐅᐊᔭᓕᕆᔨ, 
ᓄᓇᓕᕆᔨ, ᐆᒪᔪᕐᓂᐊᖅᑎ ᐊᒻᒪᓗ ᑎᑎᕋᕐᕕᖕᒥ ᐊᐅᓚᑦᑎᔨ, 
ᐊᑕᐅᓯᖅ ᐊᔪᕈᓐᓃᖅᓴᖅᑎᑦᑎᔨ ᐅᖃᖅᖢᓂ ᑕᑯᓂᕋᖅᖢᓂ “ᐃᔩᖕᓂᒃ 
ᓴᖅᑭᑦᑐᖃᖅᖢᓂ ᖁᕕᐊᓇᖅᑐᒥ” ᐊᒥᓱᓪᓗ ᐃᓕᓐᓂᐊᖅᑏᑦ ᐳᓛᕆᐊᓚᐅᕐᓂᖏᓐᓂᒃ ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᑐᑭᓯᐅᒪᔾᔪᑎᓄᑦ 
ᐃᓕᓐᓂᐊᕐᓂᕐᒧᑦ ᑭᖑᓂᐊᒍᑦ ᑐᓴᖅᑎᑦᑎᓚᐅᖅᑎᓪᓗᒍ, ᐃᓕᑦᑎᒃᑲᓐᓂᕈᒪᓪᓗᑎᒃ.

 4 ᐹᕙᓐᓛᓐ ᓄᓇᔅᓯᓐᓂᑦ  



ᐊᑭᑦᑐᕋᐅᑎᓂᖕᒧᑦ ᐃᓕᓐᓂᐊᕐᓂᖅ 

ᐃᓄᐃᑦ−ᓇᖕᒥᓂᖁᑎᖏᑦ ᓇᖕᒥᓂᖃᖅᑏᓪᓗ ᐃᓚᐅᓚᐅᖅᑐᑦ 
ᐊᑭᑦᑐᕋᐅᑎᓂᖕᒧᑦ ᐃᓕᓐᓂᐊᖕᓂᖕᒥᑦ ᐃᖃᓗᖕᓂᑦ ᒫᔾᔨᒥᑦ. ᐊᑭᖃᙱᑦᑐᒥᑦ 
ᑲᑎᒪᑎᑦᑎᓚᐅᖅᑐᑦ ᓇᓗᓇᐃᔭᑦᑎᐊᖅᓯᒪᔪᒥᑦ, ᖃᓄᐃᓕᐅᕆᐊᖃᖕᓂᖕᓂᑦ 
ᐹᕙᓐᓛᓐᑯᑦ ᓂᐅᕕᕐᓂᖕᒥᒃ ᐅᔭᕋᖕᓂᐊᖕᓂᖕᒧᑦ ᐊᒻᒪᓗ/ᐅᕝᕙᓘᓐᓃᑦ 
ᐃᒡᓗᓕᐅᖕᓂᖕᒧᑦ−ᑐᕌᖓᔪᓂᑦ ᑳᓐᑐᕌᒃᒥᑦ, ᐃᑲᔪᖅᑐᐃᔾᔪᑕᐅᓇᓱᐊᖅᖢᓂᓗ 
ᒥᑭᓐᓂᕐᓴᓂᑦ ᓇᖕᒥᓂᖁᑎᓕᖕᓂᑦ ᐃᓱᓕᕝᕕᖃᖅᑐᓂᑦ ᐱᓕᕆᓕᒪᓂᓖᑦ 
ᐊᑭᑦᑐᕋᐅᑎᓂᕐᒥᒃ ᑳᓐᑐᕌᒃᓄᑦ. ᓂᕈᐊᒐᒃᓴᑦ ᐃᓕᑦᑎᓚᐅᕐᒥᔪᑦ ᖃᓄᖅ 
ᐱᔪᒥᒋᔭᐅᓂᖅᓴᐅᓇᔭᕐᒪᖔᑦ ᐃᓄᖕᓄᑦ ᐊᐅᓚᑕᐅᓗᓂ (PIF) ᐹᕙᓐᓛᓐᑯᓐᓂ, 
ᐱᔪᓐᓇᖅᓵᓕᓗᑎᒡᓗ ᐊᔾᔨᒌᙱᑦᑐᓄᑦ ᐊᖏᖃᑎᒌᒍᑎᒃᑰᖅᓯᒪᔪᓂᑦ 
ᐊᑭᖃᖅᑐᓂᑦ $3 ᒥᓕᐊᓐᓂ ᓄᓘᔮᖕᓂ ᐱᓕᕆᐊᒥᒃ. ᓇᖕᒥᓂᖃᕐᕖᑦ 
ᐱᓕᕆᖃᑎᖃᕈᒪᔪᑦ ᐹᕙᓐᓛᓐᑯᓐᓂ ᖃᐅᔨᒋᐊᕈᓐᓇᖅᑐᑦ  
procurement@baffinland.com ᑐᓂᓯᓗᑎᒡᓗ ᐊᔪᙱᑕᐅᕙᒌᖅᑐᓂᒃ 
ᐊᐱᖅᑯᑎᓂᒃ ᖃᖓᑐᐃᓐᓇᑦᑎᐊᖅ.

ᑳᓐᑐᕌᖃᖅᑎᑦᑎᓂᕐᒧᑦ ᑐᓴᖅᑕᐅᔪᒃᓴᓄᑦ ᑲᑎᖃᑎᖃᕐᓂᖅ 

ᑕᐃᒃᑯᐊ ᐅᐸᓚᐅᙱᑦᑐᑦ ᐃᖃᓗᖕᓂ ᐊᑭᑦᑐᕋᐅᑎᓂᕐᒧᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒥ, ᓂᐅᕕᕐᓂᕐᒧᑦ ᐊᒻᒪᓗ ᑳᓐᑐᕌᖕᓂᕐᒧᑦ ᐱᓕᕆᖃᑎᒌᑦ 
ᐅᐸᒍᑎᓂᐊᖅᑐᑦ ᑕᓪᓕᒪᓄᑦ ᓄᓇᓕᖕᓄᑦ ᖃᓂᑦᑐᒃᑯᑦ ᓯᕗᓂᑦᑎᓐᓂ ᑳᓐᑐᕌᓂᕐᒧᑦ ᓇᓗᓇᐃᔭᐅᑎᓄᑦ ᑲᑎᒪᓂᕐᒥ (CIS) ᐳᓚᕋᕐᓂᕐᓂᒃ. ᑖᒃᑯᐊ ᑲᑎᒪᓃᑦ 
ᐃᓄᐃᑦ−ᓇᖕᒥᓂᖁᑎᖏᓐᓂᑦ ᑭᐅᖃᑦᑕᖅᐳᑦ ᐊᐱᖅᑯᑎᖏᓐᓄᑦ ᐱᓕᕆᐊᖃᕐᓂᕐᒥᒃ ᐹᕙᓐᓛᓐᑯᓐᓂ. ᐊᓕᐊᓇᐃᑦᑐᖅ ᐱᕕᒃᓴᐅᔪᖅ ᐃᓕᑦᑎᓗᓂ ᖃᓄᖅ 
ᐱᔪᓐᓇᕐᑎᑕᐅᕙᒌᕈᓐᓇᕐᓂᕐᒥᒃ ᐱᓗᑎᒃ ᐱᔭᐅᔪᒪᔪᒥᑦ ᐃᓄᐃᑦ ᓇᖕᒥᓂᖁᑎᖏᓐᓂᑦ (PIF) ᐱᓵᓕᓗᓂᓗ ᑳᓐᑐᕌᒃᓯᓂᕐᒧᑦ ᐱᕕᒃᓴᓂᑦ. ᑕᐃᒪ ᓄᓇᓕᖕᓂ 
ᑐᓵᔨᑕᖃᓛᕐᒪᑦ ᐊᒻᒪᓗ ᑕᒧᓗᒐᖅᑕᖃᖃᑦᑕᓂᐊᖅᖢᓂ. 
 
ᖃᐅᔨᒃᑲᓐᓂᕈᒪᒍᕕᑦ ᑳᓐᑐᕌᒃᑎᑦᑎᔾᔪᓯᑦᑎᓐᓂ, ᑳᓐᑐᕌᓂᕐᒧᑦ ᓇᓗᓇᐃᔭᐅᑎᓄᑦ ᑲᑎᒪᓂᕐᒧᑦ ᐳᓚᕋᕐᓂᒧᑦ, ᐅᕝᕙᓘᓐᓃᑦ ᐱᓇᔪᒍᒪᒍᕕᑦ ᐃᓄᖕᒨᖓᔪᑦ 
ᑐᑭᓯᒋᐊᕈᑎᓄᑦ ᑮᓇᐅᔭᓂᒃ, ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᑐᑎ procurement@baffinland.com ᐅᕝᕙᓘᓐᓃᑦ ᖃᐅᔨᒋᐊᕐᓗᓯ ᓄᓇᔅᓯᓐᓂ ᐹᕙᓐᓛᓐ 
ᓄᓇᓕᖕᓂᒃ ᑐᓴᐅᒪᔪᓕᕆᔨᒧᑦ.

ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᖅ

ᐱᓇᓱᐊᕈᓯᐅᓵᓂᖅᑐᒥᒃ ᑐᓴᕈᒥᒋᔭᐅᓯᒪᒋᔭᕗᑦ 
ᐃᖅᑲᓇᐃᔭᓕᒻᒪᕐᓴᓂᕐᒧᑦ ᐱᓕᕆᐊᖅ ᐳᓚᕋᓚᐅᖅᑐᑦ ᓄᓇᓕᖕᓂᑦ, 
ᐃᑲᔪᖅᖢᑎᒃ ᓄᓇᕗᒻᒥᐅᓂᑦ ᓴᖅᑭᑦᑎᑎᓪᓗᒋᑦ ᐃᖅᑲᓇᐃᔮᒥᓂᒃ 
ᐅᔭᕋᖕᓂᐊᖕᓂᖕᒥᑦ. ᐊᑭᖃᙱᑦᑐᖅ, ᑕᓪᓕᒪᓄᑦ ᐅᓪᓗᓄᑦ 
ᐃᖅᑲᓇᐅᔭᓕᒻᒪᕐᓴᓂᕐᒧᑦ ᐱᓕᕆᐊᖅ ᐊᑐᖃᑦᑕᖅᑐᖅ ᐱᖅᑯᓯᑐᖃᕐᓂᑦ 
ᐃᓄᐃᓪᓗ ᐃᓕᓐᓂᐊᑎᑦᓯᔾᔪᑎᖏᓐᓂᑦ ᑲᔪᓯᑎᑦᓯᓂᕐᒧᑦ 
ᐃᓕᓐᓂᐊᕐᓂᕐᒥᑦ ᐃᓚᒋᔭᖃᖅᑐᓂᑦ ᖃᐅᔨᒃᑲᐃᒃᑲᓐᓂᕐᓂᑦ 
ᐅᔭᕋᖕᓂᐊᕐᓂᕐᒧᑦ, ᑮᓇᐅᔭᓂᑦ ᐊᐅᓚᑦᑎᓂᕐᒥᑦ ᐊᒃᓱᕈᓐᓇᖅᑐᓂᓪᓗ 
ᐃᖅᑲᓇᐃᔭᕐᓂᕐᒥᑦ ᖃᖓᑕᓲᒃᑯᑦ, ᖃᖓᑕᓲᒃᑯᑦ ᐊᐅᓚᓂᐅᔪᑦ. 

ᐊᒥᓱᑦ ᐃᖅᑲᓇᐃᔭᓕᒻᒪᕐᓴᓂᕐᒧᒃ ᐱᓕᕆᐊᒥᒃ ᐊᓂᒍᐃᔪᑦ ᐱᔭᕇᖅᓯᓯᓯᒪᔪᑦ ᐅᖁᒪᐃᑦᑐᓂᒃ 
ᐃᖏᕐᕋᔾᔪᑎᓂᒃ ᐊᐅᓚᓂᕐᒧᑦ ᐊᔪᕈᓐᓃᖅᓴᖅᑎᑕᐅᓂᕐᒥᒃ, ᐅᕝᕙᓘᓐᓃᑦ ᐊᔪᕈᓐᓃᖅᓴᖅᖢᑎᒃ 
ᖃᕆᓴᐅᔭᓕᕆᓂᕐᒧᑦ ᐊᔪᕈᓐᓃᖅᓴᕐᓂᕐᓂᒃ, ᐊᑯᓂᐅᔪᒃᑯᑦ ᐃᖅᑲᓇᐃᔮᖃᕐᓂᕐᒥᒃ ᐹᕙᓐᓛᓐᑯᓐᓂ.  

ᒪᓕᒃᖢᒍ ᓄᓇᓕᖕᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᒋᔭᐅᔪᖅ, 
ᐊᑐᖅᑕᐅᓕᕈᓐᓇᖅᐳᖅ ᐱᓇᔪᒡᕕᒋᔪᒪᓗᒍ ᑕᐃᑲᓂ ᐃᓂᒥ 
ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᒥᒃ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ. 
ᓄᑖᖑᓛᑦ ᐃᓕᓐᓂᐊᓚᐅᖅᑐᑦ ᐊᓂᒍᐃᓚᐅᖅᐳᑦ ᒫᔾᔨ 2023−ᒥ, 
ᐊᒻᒪᓗ ᐱᐊᓂᒃᓯᓵᓚᐅᖅᖢᑎᒃ ᐅᖁᒪᐃᑦᑐᓂᒃ ᓄᓇᓯᐅᑎᕐᔪᐊᓂᒃ 
ᐃᖏᕐᕋᔪᓐᓇᖅᓯᓪᓗᑎᒃ ᒧᐊᕆᔅᐴᒡ, ᐋᓐᑎᐅᕆᐅᒥ. 
 
ᐱᓇᓱᐊᕈᓯᕐᓄᑦ ᐱᖓᓱᓄᑦ, ᐃᓚᐅᔪᑦ ᓂᑭᑦᑖᖅᖢᑎᒃ ᐱᖓᓱᓄᑦ 
ᐊᔾᔨᒌᙱᑦᑐᓄᑦ ᐱᓕᕆᕝᕕᖕᓄᑦ ᓂᕈᐊᕆᔭᒥᓂᒃ, ᐃᓚᒋᔭᐅᓪᓗᑎᒃ 
ᐊᖅᑯᑎᓂᒃ ᐋᖅᑭᐅᒪᑎᑦᑎᓂᖅ, ᐃᓂᒥᒃ ᐱᔨᑦᑎᕋᕐᓃᑦ, ᓂᐅᕕᐊᒃᓴᖃᕐᓂᖅ 
ᐊᒻᒪᓗ ᐱᓕᕆᐊᖑᔪᑦ ᐃᓗᓕᖏᑦ, ᐅᔭᕋᖕᓂᐊᕐᕕᖕᒥ ᐊᐅᓚᑦᑎᔾᔪᑎᑦ, 
ᐊᓯᖏᓪᓗ. ᑕᒪᑐᒪᓂ ᑲᑎᒪᓂᕐᒥ, ᐃᓚᓕᐅᑎᓯᓚᐅᖅᑐᒍᑦ 
ᐅᒥᐊᕐᔪᐊᒃᑰᖅᑎᑦᑎᓂᕐᒥᒃ ᐊᑐᕈᓐᓇᕐᒥᓪᓗᓂᐅᒃ, ᑎᑭᑉᐸᓪᓕᐊᑎᓪᓗᑕ  
2023 ᐅᒥᐊᕐᔪᐊᖃᕐᓇᒧᑦ.  
 
ᐃᖅᑲᓇᐃᔭᕐᓂᒃᑯᑦ−ᒪᓕᖃᑦᑕᕐᓂᒃᑯᑦ ᐊᒻᒪᓗ ᐱᓕᕆᓪᓚᑦᑖᕐᓂᒃᑯᑦ 
ᐱᓕᒻᒪᒃᓴᕐᓂᒃᑯᑦ, ᐊᔪᕈᓐᓃᖅᐹᓪᓕᓚᐅᖅᑐᑦ ᐊᒻᓗᒪ 
ᐱᓕᒻᒪᒃᓴᕈᓐᓇᖅᓯᓪᓗᑎᒃ ᓯᕗᓂᒃᓴᒥᓂᒃ ᐃᖅᑲᓇᐃᔮᖃᕈᓐᓇᖅᓯᓪᓗᑎᒃ 
ᐅᔭᕋᖕᓂᐊᕐᓂᕐᒥᒃ. ᐃᓚᖏᑦ ᐃᓚᐅᔪᑦ ᐅᖃᓚᐅᖅᑐᑦ ᖁᕕᐊᒋᔭᖃᕐᓂᕐᒥᓂᒃ 
ᐱᓕᕆᖃᑎᖃᕐᓂᕐᒥᒃ ᐃᓄᖕᓂᒃ, ᒫᓐᓇᓗ ᓂᕆᐅᒋᔭᖃᓕᖅᖢᑎᒃ ᓯᕗᓂᒃᓴᒥᒃ 
ᑲᔪᖏᖅᓴᐃᓂᕐᒥᒃ ᑭᖑᕚᒃᓴᑦᑎᓐᓄᑦ ᓄᓇᓕᖕᓂᙶᖅᑐᓂᒃ. 

ᐃᓚᒋᔭᐅᔪᒪᓇᔭᖅᐲᑦ ᐹᕙᓐᓛᓐᑯᑦ ᐱᓕᕆᖃᑎᒌᖑᖃᑕᐅᓂᕐᒧᑦ? 
ᐃᓕᑦᑎᒃᑲᓐᓂᕆᑦ ᖁᕕᐊᓇᖅᑐᓂᒃ ᐊᔪᕈᓐᓃᖅᓴᕐᓂᕐᓂᒃ 
ᐃᖅᑲᓇᐃᔮᒃᓴᓂᒡᓗ www.baffinland.com.

ᐃᖅᑲᓇᐃᔭᕐᓂᖅ ᐱᓕᒻᒪᒃᓴᓂᕐᓗ  
ᐃᑭᐊᖅᑭᕕᒃᑯᑦ ᕙᐃᔅᐳᒃᒥ
ᒫᓐᓇ ᐊᔪᕐᓇᙱᓐᓂᖅᓴᐅᓕᖅᑐᖅ ᐹᕙᓐᓛᓐᓕᕆᔨᒃᑯᑦ 
ᐃᖅᑲᓇᐃᔮᖅᑖᕆᐊᒃᓴᖅ. ᓴᖅᑭᑦᑎᓯᒪᔪᒍᑦ ᓄᑖ ᐃᑭᐊᖅᑭᕕᑎᒍᑦ 
ᕙᐃᔅᐳᖑᓂᕋᖅᑕᐅᔪᒃᑯᑦ, ᑐᕌᖓᓪᓗᐊᑕᖅᑐᓂᑦ ᐅᓄᖅᑐᓄᑦ 
ᐃᖅᑲᓇᐃᔮᒃᓴᓄᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐱᕕᒃᓴᖅᑕᖃᐅᕐᓂᖏᓐᓄᑦ. 
ᓇᓂᓯᔪᓐᓇᕋᓗᐊᖅᑎᓪᓗᑎᑦ ᓱᓕ ᓄᑖᙳᕆᐊᖅᓯᒪᔪᓂᒃ ᐹᕙᓐᓛᑯᑦ 
ᐃᑭᐊᖅᑭᕕᖏᑎᒍᑦ − www.facebook.com/BaffinlandIronMines 
− ᑖᓐᓇ ᓄᑖᖅ ᕙᐃᔅᐳᒋᔭᐅᔪᖅ ᓯᕗᓪᓕᖅᐸᐅᓂᐊᖅᐳᖅ 
ᓴᖅᑭᑎᑦᑎᓂᐊᕐᓗᓂ ᐃᖅᑲᓇᐃᔮᒃᓴᓂᒃ ᒪᓂᒪᑎᑕᐅᕙᒃᑐᓂᒃ, 
ᐱᑎᑦᑎᓂᐊᕆᕗᕐᓗ ᐃᓗᓕᒃᑲᓐᓂᖏᓐᓂᒃ ᐊᑐᖅᑕᐅᔪᓐᓇᖅᑐᓂᒡᓗ. 
ᐱᐅᒋᔭᓯ ᒪᓕᒡᓗᒋᓪᓗ ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᐱᕕᒃᓴᑦ 
ᒪᒃᐱᒐᖅ ᐅᕙᓂ: www.facebook.com/BaffinlandEmployment

ᕿᑭᖅᑕᓂ ᐱᓕᒻᒪᒃᓴᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ 

ᐱᓕᕆᖃᑎᒌᖕᓂᖅ

ᐱᓕᒻᒪᒃᓴᐃᓂᕐᐳᑦ ᐃᖅᑲᓇᐃᔮᒧᓪᓗ ᐱᓕᕆᐊᒃᓴᓕᒫᑦ ᒪᓂᒪᑎᑕᐅᔪᑦ 
ᐱᓕᕆᖃᑎᖃᖅᖢᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᑲᓇᑕᐅᑉ 
ᒐᕙᒪᖓᓂᒃ, ᓄᓇᕗᒻᒥ ᒐᕙᒪᒃᑯᑦ, ᑲᑭᕙᒃᑯᓐᓂᓪᓗ. ᑖᒃᑯᐊ ᐊᑖᓃᑉᐳᑦ 
ᕿᑭᖅᑕᓂ ᐊᔪᕈᓐᓃᖅᑕᐅᕙᒃᑐᓄᑦ ᐊᔪᕈᓐᓃᖅᓴᕐᓂᕐᒧᓪᓗ ᐃᖅᑲᓇᐃᔭᕐᓂᕐᒧᑦ 
ᐱᓕᕆᖃᑎᒌᒃᐸᖕᓂᕐᒧᑦ (Q-STEP-ᒧᑦ)ᐋᖅᑭᒃᓱᖅᑕᐅᓯᒪᓪᓗᓂ 
ᐱᑎᑦᑎᔾᔪᑕᐅᔪᒪᓪᓗᓂ ᐃᓄᖕᓂᒃ ᓇᓗᓇᐃᒃᑯᑕᓕᖕᓂᒃ ᓅᑕᒃᓴᓂᒡᓗ 
ᐊᔪᕈᓐᓃᖅᑕᐅᕙᒃᑐᓂᒃ ᐊᔪᙱᓐᓂᕆᔭᐅᔪᓂᒡᓗ. 

ᐃᓚᒋᔭᐅᔪᒪᕕᑦ ᐹᕙᓐᓛᓐᓕᕆᔨᒃᑯᓐᓄᑦ? ᐃᓕᑦᑎᒃᑲᓐᓂᕆᑦ ᖁᕕᐊᓇᖅᑐᓂᒃ ᐊᔪᕈᓐᓃᖅᓴᕐᓂᕆᔭᑦᑎᓐᓂᒃ ᐃᖅᑲᓇᐃᔮᒃᓴᓂᒡᓗ 
ᐱᕕᒃᓴᐅᔪᓐᓇᖅᑐᓂᒃ ᐅᕙᓂ, www.baffinland.com, ᖃᐅᔨᒋᐊᕐᓗᑎᓪᓘᓐᓃᑦ ᓄᓇᔅᓯᓐᓂ ᐹᕙᓐᓛᓐᑯᑦ ᑐᓴᐅᒪᔪᓕᕆᔨᒧᑦ.

ᐅᔭᕋᖕᓂᐊᕐᕕᖕᒥᑦ 
ᐃᖅᑲᓇᐃᔭᓕᒻᒪᒃᓴᓂᕐᒧᑦ 
ᐱᓕᕆᐊᖅ

 6 ᐅᔭᕋᖕᓂᐊᕐᕕᖕᒥᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᖅ 



ᐃᒃᐱᑭᑦᑐᕐᔪᐊᓂᒃ ᐳᓚᕋᖃᑎᖃᕐᓂᖅ

ᐃᒡᓗᓕᖕᒥ ᓴᓂᕋᔭᖕᒥᓗ ᑐᓴᕋᓱᒃᑎᑦᑎᓚᐅᖅᑐᑦ ᐅᐱᕐᙶᒥᑦ, ᐃᓚᖏᑦ ᐹᕙᓐᓛᓐᑯᑦ ᐊᖓᔪᖅᑲᐅᑎᖏᑦ ᑲᑎᖃᑎᖃᓚᐅᕐᒪᑕ ᓄᓇᓕᖕᓂ ᓯᕗᓕᖅᑎᓂᒃ 
ᑭᐅᔭᐅᔪᒪᓪᓗᑎᒃ ᐸᕐᓇᐅᑎᑦᑎᓐᓂ ᖃᓪᓗᓈᓂ ᓄᓇᓯᐅᑎᑯᑖᒃᑯᑦ ᐊᖅᑯᑎᓕᐅᕈᒪᓪᓗᑕ, ᐊᒻᒪᓗ ᐅᒥᐊᕐᔪᐊᕐᒥ ᓴᕕᕋᔭᒃᓴᖃᑦᑎᐊᖅᑐᓂᒃ, ᐃᒃᐱᑭᑦᑐᕐᔪᐊᓂ. 
ᐊᑕᐅᓯᖅ ᑐᕌᕆᔭᐅᔪᖅ ᑕᒪᑐᒧᖓ ᐃᓚᐅᑎᑦᑎᓂᕐᒧᑦ ᕿᒥᕐᕈᐊᕐᓂᕆᔭᐅᔪᒥ, ᑖᒃᑯᐊᓗ ᑲᔪᓯᑎᑦᑎᓪᓗᑎᒃ ᑲᑎᒪᖃᑎᖃᕐᓂᕐᒥᒃ ᑕᒪᐃᓐᓂᒃ ᐊᖑᓇᓱᒃᑐᓕᕆᔨᓂᒃ 
ᕼᐋᒻᓚᒃᑯᓐᓂᒡᓗ, ᐅᖃᐅᓯᖃᕈᒪᓪᓗᑎᒃ ᑎᑎᕋᖅᓯᒪᔪᓂᒃ ᑲᑎᖅᓱᐃᓂᕐᒧᑦ ᐱᓕᕆᐊᕆᔭᑦᑎᓐᓂᒃ ᓴᓇᔪᖃᓚᐅᙱᓐᓂᖓᓂᓗ ᐱᕙᒌᔭᐃᓂᕐᒥᒃ. 
 
ᐊᖏᒡᓕᒋᐊᖅᑎᑦᑎᔪᒪᕗᒍᑦ ᐱᑕᖃᖅᐸᒌᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᕆᕙᒃᑕᑦᑎᓐᓂᒃ ᖃᓪᓗᓈᓂ, ᓄᑖᓂᒡᓗ ᐱᓕᕆᐊᒃᓴᓂᒃ 
ᐃᓚᓕᐅᔾᔨᔪᖃᕐᓂᐊᖅᑐᖅ, ᐃᓚᓕᐅᔾᔨᓗᓂ ᐊᐃᕕᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ. 
ᓴᖅᑮᓂᐊᖅᐳᒍᑦ ᓄᑖᓂᒃ ᓄᓇᓕᓐᓂᑦ ᐱᓕᕆᖃᑎᒌᓐᓂᐊᖅᑐᓂᒃ ᓴᖅᑮᓂᐊᖅᑐᓂᒃ, 
ᐱᔭᕇᔭᖅᑕᐅᖁᓪᓗᒋᑦ ᐊᒻᒪᓗ ᐱᓕᒻᒪᔅᓴᐃᖁᓪᓗᒋᑦ ᓄᑖᓂᒃ ᐱᓕᕆᐊᓂᒃ. 
ᐃᒃᐱᑭᑦᑐᕐᔪᐊᓂ ᐸᕐᓇᐅᑎ ᐊᖏᖅᑕᐅᓯᒫᓂᓕᕋᓗᐊᖅᑎᓪᓗᒍ ᐱᓕᕆᐊᒧᑦ 
ᓇᓗᓇᐃᒃᑯᑕᕐᒧᑦ, ᓱᓕ ᐱᓇᔪᒋᐊᖃᖅᐳᒍᑦ ᐱᔪᓐᓇᐅᑎᒃᑲᓐᓂᕐᒥᒃ, ᐃᓚᒋᔭᐅᓪᓗᓂ 
ᐃᖃᓗᓕᕆᓂᕐᒧᑦ ᐱᖁᔭᖅ ᐱᔪᓐᓇᖅᑎᑕᐅᔪᖅ ᓄᓇᓯᐅᑎᑯᑖᓄᑦ ᐊᖅᑯᑎᓄᑦ 
ᐊᒻᒪᓗ ᑐᓚᒃᑕᕐᕕᖕᒧᑦ ᒪᑭᒪᔾᔪᑎᓂᑦ. ᑕᒪᓐᓇ ᐱᓕᕆᐊᖑᓂᓕᒫᖓᓂ, 
ᑐᓴᐅᒪᑎᑦᑎᕙᓪᓕᐊᖏᓐᓇᕐᓂᐊᖅᐳᒍᑦ ᐱᕙᒌᔭᖅᓯᒪᔭᑦᑎᓐᓂᒃ ᓄᓇᓕᖕᓄᑦ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓗ 
ᐱᖃᖃᑕᐅᔪᓄᑦ. ᓈᓚᒃᑐᒍᑦ.

ᑲᑎᒪᖃᑎᖃᕐᓂᖅ ᓄᓇᕗᒻᒥ ᒪᓕᒐᓕᐅᖅᑎᒥᑦ, ᓘᕆ ᐃᓪᓚᐅᑦ

ᑲᑎᒪᖃᑎᖃᕐᓂᕆᔭᕗᑦ ᓄᓇᕗᒻᒥ ᒪᓕᒐᓕᐅᖅᑎᕐᔪᐊᒥᒃ, ᓘᕆ ᐃᓪᓚᐅᑦ, ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᑕᒪᑐᒪᓂ ᐊᕐᕌᒍᒥ 
ᐱᓕᕆᑦᑎᐊᖅᑐᒻᒪᕆᐅᓚᐅᖅᐳᖅ. ᓄᑖ ᓂᕈᐊᕐᕕᖃᕐᓂᕐᒧᑦ ᐱᓕᕆᖃᑎᒌᖕᒧᑦ ᑲᑎᒪᔨᕐᔪᐊᖅ ᑲᑎᒪᖃᑎᖃᓚᐅᖅᐳᖅ ᐹᕙᓐᓛᓐᑯᑦ ᐊᖓᔪᖅᑳᖓᑕ 
ᑐᒡᓕᐊᓂᒃ ᓄᓇᓕᖕᓂ ᐊᒻᒪᓗ ᖃᓄᖅᑑᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ, ᐅᑦᓗ ᕼᐋᓐᓴᓐ, ᐊᒻᒪᓗ ᐲᑕ ᐊᒃᒪᓐ, ᓇᖕᒥᓂᖃᖃᑕᐅᔪᑦ ᐊᖓᔪᖅᑳᖓ ᐊᒻᒪ 
ᑐᓴᐅᒪᔪᓕᕆᔨᒃᑯᓐᓄᑦ, ᐅᖃᐅᓯᖃᖅᖢᑎᒃ ᐅᓄᖅᑐᓂᒃ ᐃᑲᔫᑕᐅᔪᓂᒃ ᐹᕙᓐᓛᓐᑯᑦ ᓄᓘᔮᖕᓂ ᐅᔭᕋᖕᓂᐊᕐᕕᖓᓂᑦ ᐃᓪᓚᐅᑦ ᓄᓇᕗᒻᒥ ᑭᒡᒐᖅᑐᖅᑕᖏᓐᓄᑦ, 
ᐃᖅᑲᓇᐃᔮᒃᓴᓂᒃ ᐊᒻᒪᓗ ᐱᓕᒻᒪᒃᓴᒐᒃᓴᓂᒃ, ᓴᓇᕝᕕᑦᑎᓐᓂ ᐊᕙᑎᑦᑎᓐᓂ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ, ᑮᓇᐅᔭᖃᖅᑎᑦᑎᓗᑎᒃ ᐱᓕᕆᐊᒃᓴᓂᓪᓗ 
ᓄᓇᓕᖕᓂᙶᖅᑐᓂᒃ. 
 

ᑐᙵᓱᒃᑎᑦᑎᓚᐅᖅᐳᒍᑦ ᐱᕕᒃᓴᕆᑎᑕᐅᔪᓂᒃ ᓇᓗᓇᐃᖅᓯᔪᒪᓪᓗᑕ 
ᑲᒻᐸᓂᑦᑕ ᐱᒻᒪᕆᐅᒋᔭᖏᓐᓂᒃ ᓱᓕᑦᑎᐊᕐᓂᕐᒥᒃ ᐊᒻᒪᓗ ᐊᕙᑎᑦᑎᓐᓂ 
ᑲᒪᔨᐅᓂᕐᒥᒃ, ᓄᑖᙳᕆᐊᖅᓯᒪᔪᓂᓪᓗ ᑐᓴᖅᑎᑦᑎᓪᓗᑕ ᐋᖅᑭᒡᕕᖃᐃᓐᓇᖅᑐᒥᒃ 
ᖃᐅᔨᓴᖅᐸᓪᓕᐊᖏᓐᓇᖅᑕᑦᑎᓐᓂ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᓪᓗ ᐱᓕᕆᐊᓂᒃ. 
ᐱᔪᒪᓂᕆᔭᐅᔪᖅ ᐱᕈᖅᐸᓪᓕᐊᑎᓪᓗᒍ ᓄᓇᕘᑉ ᖁᑦᑎᒃᑐᒦᑦᑐᒥᒃ ᓴᕕᕋᔭᒃᓴᒥᒃ 
ᓄᓇᕐᔪᐊᓕᒫᒥ ᐊᓯᔾᔨᖅᐸᓪᓕᐊᑎᓪᓗᒍ 0−ᒧᑦ, ᓂᕆᐅᒋᔭᖃᑦᑎᐊᖅᐳᒍᑦ 
ᓯᕗᓂᒃᓴᖓᓂᒃ ᑲᓇᑕᒥᒃ ᐊᕕᒃᓯᒪᓂᕆᔭᐅᔫᑉ ᐃᓄᖏᓐᓂᒡᓗ, ᓂᕆᐅᒋᔭᖃᖅᖢᑕᓗ 
ᐱᓕᕆᖃᑎᒌᖕᓂᐊᕐᓂᕐᒥᒃ ᓴᖅᑭᔮᓕᖅᑎᑦᑎᔪᒪᓪᓗᑕ ᐊᔾᔨᒌᓂᒃ ᑐᕌᕆᔭᑦᑎᓐᓂᒃ. 

ᐹᕙᓐᓛᓐ ᐊᖏᖅᓰᓐᓇᕐᓂᕐᒥᒃ, ᐱᒻᒪᕆᐅᓂᖓᓄᑦ ᐃᓚᐅᑎᑦᑎᓂᕐᒥᑦ, 
ᓂᕆᐅᒋᔭᖃᖅᓱᑕᓗ ᐅᖃᖃᑎᖃᑲᓐᓂᕐᓂᕐᒥᑦ ᓘᕆ ᐃᓪᓚᐅᑦᒥᑦ.

ᐅᔭᕋᖕᓂᐊᕐᕕᖕᒥᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᓕᕆᐊᖅ 7  



ᑭᓲᖕᒪᑦ ᑐᖑᔪᕈᔪᒃᑐᖅ ᓴᕕᕋᔭᒃ 
ᐊᒻᒪᓗ ᖃᓄᐃᒻᒪᑦ ᓱᖁᑕᐅᙱᐸ? 

ᓴᕕᕋᔭᒃ ᓴᓇᔭᐅᓯᒪᔪᖅ ᑐᖑᔪᕈᔪᒃᑐᒥᑦ ᐃᒪᖕᒨᖅᑐᒥᑦ, ᐆᒻᒪᖅᑯᑎᒥᓪᓘᓐᓃᑦ ᐅᖅᓱᐊᓗᖕᒨᙱᑦᑐᖅ, ᐊᐅᒫᓗᖕᒨᙱᑦᑐᖅ, ᐸᐅᒃᓴᒥᑦ ᐊᑦᑎᖕᓂᕐᓴᐅᓕᖅᖢᓂ. 
ᓄᓇᕗᒻᒥ ᓴᕕᕋᔭᒃᓴᖅ ᐱᐅᔪᐊᓘᕗᖅ, ᐃᓚᐅᕈᑎᒃᓴᖅᑕᖃᙱᖦᖢᓂ, ᐃᓚᖃᐅᖏᖦᖢᓂᓪᓗ, ᐊᒻᒪᓗ ᐃᒪᕐᒥᒃ ᐊᑐᖅᐸᙱᖦᖢᑎᒃ. ᐅᔭᕋᑦᑕᕆᐊᖃᑦᑕᕗᑦ, 
ᓯᖁᓪᓗᕐᓗᒍ ᐊᐅᓪᓚᖅᑎᓪᓗᒍᓗ. ᐆᒻᒪᖅᑯᑎᒥᒃ ᐊᑐᓗᐊᙱᓐᓂᖅᓴᐅᑎᑦᑎᓪᓗᓂ, ᐱᐅᓪᓗᓂᓪᓗ ᓴᕕᕋᔭᓕᐅᕐᓂᐊᕐᓗᓂ.  

ᓴᕕᕋᔭᒃᓴᖅ ᓇᖕᒥᓂᖅ ᐃᓗᓕᖃᙱᑦᑐᖅ ᐸᐅᒃᓴᒥᑦ ᐊᓯᖏᓐᓂᒡᓘᓐᓃᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᑦ. ᐊᓂᖅᑎᕆᔪᓐᓃᕐᓇᖅᑐᖅ ᓴᓇᔭᐅᓲᖅ 
ᐊᐅᒫᓗᖕᓄᑦ ᕐᑳᖅᑎᑦᑎᔾᔪᑎᑦ ᐅᖅᑰᓴᐅᑎᑦ ᐊᑐᖅᑕᐅᒑᖓᑕ ᓴᕕᕋᔭᖕᓄᑦ. ᑕᐃᒪᐃᒻᒪᑦ ᓴᕕᕋᔭᓕᐅᖅᑏᑦ ᓴᖑᕙᓪᓕᐊᕗᑦ ᓴᓗᒪᓂᖅᓴᓂᑦ ᐆᒻᒪᖅᑯᑎᖃᕐᓂᕐᒧᑦ, 
ᓲᕐᓗ ᐃᒪᕐᒨᖅᑐᓂᑦ. ᐊᖏᔪᑦ ᓄᓇᓯᐅᑎᓕᐅᖅᑏᑦ, ᐃᓚᐅᓪᓗᑎᒃ ᔩᒪ (GM), ᕚᓪᕘ (Volvo) ᐊᒻᒪᓗ ᓱᓴᐃᑎᔅ (Mercedes), ᐅᖃᖅᓯᒪᖕᒥᔪᑦ ᐸᐅᒃᓴᒥᑦ 
ᐊᑭᕋᖅᑐᕈᒪᔪᓐᓃᖅᖢᑎᒃ 2040−ᒥᑦ. ᑐᑭᖃᖅᑐᖅ ᑐᖑᔪᕈᔪᒃᑐᖅ ᓴᕕᕋᔭᒃ, ᓴᓇᔭᐅᓯᒪᔪᖅ ᓴᕕᕋᔭᒃᓴᑦᑎᐊᕙᖕᒥᑦ, ᐱᔭᐅᔪᒪᓪᓚᕆᒃᑐᑦ. 

ᓴᕕᕋᔭᒃ ᐊᑐᖅᑕᐅᕙᒃᐳᖅ ᑭᓱᑐᐃᓐᓇᓂᑦ ᐃᑳᕐᕕᖕᓂᑦ ᐃᒡᓗᕐᔪᐊᓂᒡᓗ, ᓄᓇᓯᐅᑎᓂᑦ ᓂᐅᕕᖅᐸᒃᑐᓄᓪᓗ. ᓴᕕᕋᔭᓕᐅᖅᑏᑦ ᑲᒪᒋᔭᖃᖅᑐᑦ 11%-
ᓗᐊᒥᑦ ᓄᓇᕐᔪᐊᒥᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᑦᑕ ᐃᓯᐊᕿᓂᖏᓐᓂᑦ. ᑕᐃᒪᐃᓐᓂᖓᓄᑦ ᐊᓯᔾᔨᕐᓂᖅ ᑐᖑᔪᕈᔪᒃᑐᒥᒃ ᓴᕕᕋᔭᖕᒥᒃ, ᐊᑐᖅᖢᓂ 
ᓴᕕᕋᔭᒃᓴᑦᑎᐊᕙᖕᒥᒃ, ᐱᒻᒪᕆᐊᓘᕗᖅ. ᐊᒻᒪᓗ ᓄᓇᕗᒻᒥ ᐹᕙᓐᓛᓐᓕᕆᔨᒃᑯᓪᓗ ᕿᑎᐊᓃᖦᖢᑎᒃ ᓴᓗᒪᔪᒥᒃ ᐆᒻᒪᖅᑯᑎᒥᒃ.

 8 ᑭᓲᖕᒪᑦ ᑐᖑᔪᕈᔪᒃᑐᖅ ᓴᕕᕋᔭᒃ ᐊᒻᒪᓗ ᖃᓄᐃᒻᒪᑦ ᓱᖁᑕᐅᙱᐸ? 



ᐃᓕᓐᓂᐊᖅᑎᓄᑦ ᐃᑲᔫᑎᒥᒃ 
ᓵᓚᖃᖅᑐᑦ ᑕᑯᒃᓴᐅᑎᑦᑎᔪᑦ
ᐃᓚᒋᔭᐅᓪᓗᓂ ᐊᖏᕈᑎᒋᓯᒪᔭᑦᑎᓐᓄᑦ ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ ᐃᓄᖕᓄᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂ ᐊᒻᒪᓗ ᓄᓇᕘᓕᒫᒥ, 
ᐱᓕᕆᕈᓘᔭᖅᐳᒍᑦ ᐊᑐᐃᓐᓇᐅᑎᑦᑎᔪᒪᓪᓗᑕ ᐊᕐᕌᒍᓕᒫᒧᑦ ᐃᓕᓐᓂᐊᕈᑎᒃᓴᓂᒃ ᐊᔪᙱᑦᑐᓄᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ. ᐃᓕᓐᓂᐊᕈᓯᐊᑦ ᐃᓚᒋᔭᐅᕗᑦ 
ᐊᒥᓱᓂᑦ ᐱᐅᔪᓂᑦ ᓄᓘᔮᓕᕆᔨᒃᑯᑦ ᐱᑎᑕᖏᓐᓂᑦ ᑎᑎᕋᖅᓯᒪᔪᒥᑦ 8.8.2 ᓄᓘᔮᓂᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᕈᑎᒥᑦ. 

ᖁᕕᐊᓱᒃᐳᒍᑦ ᑐᓴᖅᑎᑦᑎᔪᓐᓇᕋᑦᑕ ᓵᓚᒃᓴᖅᑐᓂᒃ ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᐱᓕᕆᐊᒥᒃ. ᑖᓐᓇ ᐃᓕᓐᓂᐊᒐᒃᓴᖅ 
ᐅᒃᑯᐃᖓᔪᖅ ᐃᓄᖕᓄᑦ ᐃᓕᓐᓂᐊᕐᑎᓄᑦ ᐃᓚᐅᔪᓄᑦ ᓄᓇᕗᒻᒥᑦ ᐊᖏᕈᑎᒥᑦ ᐃᓕᓐᓂᐊᒃᑲᓐᓂᕈᒪᓪᓗᑎᒡᓗ. ᑖᓐᓇ ᐱᓕᕆᐊᖅ 5,000-ᓂᒃ 
ᐃᓕᓐᓂᐊᕈᑎᒃᓴᖃᖅᑎᑦᑎᖃᑦᑕᖅᐳᖅ ᐊᕐᕌᒍᑕᒫᑦ, ᑭᓯᐊᓂ ᑐᓴᖃᑦᑕᓚᐅᖅᐳᒍᑦ ᐅᓄᖅᑐᓂᒃ ᐱᐅᔪᒻᒪᕆᐊᓗᖕᓂᒃ ᐊᒻᒪ ᐱᔭᕆᐊᖃᖅᑐᓂᒃ ᐱᓇᔪᒃᑐᓂᒃ, 
ᐊᕐᕕᓂᒋᓕᖅᑕᖓᓂᒃ ᐃᓕᓐᓂᐊᕈᑎᒃᓴᖅᑖᖅᑎᑦᑎᓚᐅᖅᐳᒍᑦ ᑕᒪᑐᒪᓂ ᐊᕐᕌᒍᒥ. 
 
ᐅᑯᐊ ᑕᕝᕙ ᑕᒪᑐᒪᓂ ᐊᕐᕌᒍᒥ ᓵᓚᖃᖅᑐᑦ:

• ᑎᐅᕋ ᑐᕐᖔᓗᒃ, ᐃᒃᐱᐊᕐᔪᖕᒥᑦ, ᐃᓕᓐᓂᐊᖅᑐᖅ 
ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᓴᕐᓂᕐᒥᑦ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥᑦ. ᑎᐊᕋ ᐅᒃᐱᕈᓱᒃᐳᖅ ᐊᔪᕐᓇᙱᓐᓂᖓᓂᒃ 
, ᐅᖃᖅᖢᓂᓗ ᑐᕌᒐᖃᓪᓗᐊᑕᕐᓂᖓᓂᒃ ᓘᒃᑖᙳᕈᒪᓂᕐᒥᒃ, 
ᐃᑲᔪᕐᓗᒋᓪᓗ ᐃᓄᐃᑦ ᓄᓇᕗᒻᒥᐅᑦ ᐋᓐᓂᐊᕕᖕᒥ 
ᑲᒪᒋᔭᐅᔭᕆᐊᖃᕐᓂᖏᓐᓂᒃ. ᑎᓕᐅᕆᔪᒪᖕᒥᔪᖅ ᐃᓕᓐᓂᐊᖅᑎᓂᒃ 
ᐃᓕᓐᓂᐊᖏᓐᓇᖁᓪᓗᒋᑦ. 

• ᕉᓴᓕᓐ ᐊᑦᓯᖅᑕᖅ, ᑲᖏᖅᑐᒑᐱᒻᒥᐅᖅ, ᓯᕗᓪᓕᖅᐹᖓᓃᓕᖅᑐᖅ 
ᐊᕙᑎᓕᕆᓂᕐᒧᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ. ᐅᖃᖅᖢᓂ 
ᑐᑭᓯᒃᑲᓐᓂᕈᒪᓂᕋᖅᖢᓂ ᐅᑭᐅᖅᑕᖅᑑᑉ ᐊᕙᑎᖓᓂᒃ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ ᐊᒻᒪ ᖃᓄᖅ ᐊᒃᑐᐃᕙᖕᒪᖔᑦ ᐆᒪᔪᓂᒃ.  

• ᓖᑎᐊ ᑲᓪᓗᒃ, ᐃᒃᐱᐊᕐᔪᖕᒥᐅᑕᖅ, ᐱᓕᕆᖃᑕᐅᖃᑦᑕᖅᓯᒪᔪᖅ 
ᓄᓇᒥᓂᒃ ᐊᕐᕌᒍᒐᓴᖕᓄᑦ. ᒫᓐᓇ ᓂᐅᕙᐅᓐᓛᓐᒥᐅᑕᐅᕗᖅ, 
ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᖃᐅᔨᓴᖅᑐᓕᕆᓂᕐᒥᒃ 
ᐃᓗᐊᖅᓴᐃᔨᐅᓂᕐᒧᑦ. ᑐᕌᒐᖃᖅᑐᖅ ᐃᖅᑲᓇᐃᔭᕐᓂᕐᒧᑦ 
ᐋᓐᓂᐊᓯᐅᖅᑎᐅᓂᕐᒧᑦ.  

• ᑎᓚᓐ ᒪᑉᓕᒃ, ᒥᑦᑎᒪᑕᓕᖕᒥᑦ, ᒪᕐᕈᐃᖅᓱᖅᖢᓂ ᓵᓚᖃᖅᑐᖅ, 
ᐱᑎᑕᐅᓚᐅᖅᑎᓪᓗᒍ ᓄᓘᔮᓂᑦ 2021−ᒥᑦ ᐃᓕᓐᓂᐊᖅᖢᓂᑦ 
ᓯᕗᕙᓯᖕᓂᖅᓴᒥᑦ ᐃᓄᐃᑦ ᐃᓕᓐᓂᐊᕐᓂᖏᓐᓂᑦ ᓄᓇᕗᑦ 
ᓯᕗᓂᒃᓴᕗᒻᒥᑦ. ᑎᓚᓐ ᓯᓐᓇᑦᑑᒪᖃᕐᔪᐊᖅᐳᖅ, ᒫᓐᓇᓗ ᑳᕈᑕᓐ 
ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᖢᓂ, ᐃᓕᓐᓂᐊᖅᖢᓂ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓅᖃᑎᒌᑦ ᒪᓕᒐᓕᕆᓂᕐᒥᒃ, 
ᐅᑭᐅᑭᓗᐊᖅᖢᓂ ᓄᓇᖃᖅᑳᖅᓯᒪᔪᓂᒃ ᐃᓕᓐᓂᐊᖅᑐᓂᒃ. 

• ᔨᓃᕙ ᐱᑯᔭᒃ, ᓴᓂᕋᔭᖕᒥᑦ, ᐃᓕᓴᐃᔨᙳᕆᐅᖅᓴᔪᖅ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ. ᐱᓕᕆᖃᑕᐅᖏᓐᓇᖃᑦᑕᖅᑐᖅ ᓄᓇᓕᖓᓂ,  
ᐊᒻᒪ ᐅᑎᕈᒪᔪᖅ ᐃᓕᓴᐃᔨᐅᓂᕐᒧᑦ ᐱᔭᕇᖅᐸᑦ.  

• ᓂᑭᑕ ᐅᖔᓛᖅ, ᐃᒡᓗᓕᖕᒥᐅᑕᖅ, ᓄᓇᕐᔪᐊᕐᒧᑦ 
ᓂᐅᕐᕈᖃᑦᑕᖅᓯᒪᖕᒪᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᑐᖅᖢᓂ. 
ᐊᑭᓕᖅᓱᖅᑕᐅᙱᖦᖢᓂ ᐱᓕᕆᖃᑦᑕᓚᐅᕐᒥᔪᖅ ᑲᓇᑕᒥ 
ᓄᓇᕐᔪᐊᕐᒥ ᒪᒃᑯᒃᑐᓄᑦ ᐱᓕᕆᐊᒧᑦ ᓂᑯᕈᒐᒥ 2012-ᒥ, 
ᐃᓕᓐᓂᐊᖅᑎᑦᑎᖃᑦᑕᓚᐅᖅᖢᓂ ᓄᑲᖅᖠᕐᓂᑦ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᓄᑦ. ᓂᑭᑕ ᒫᓐᓇ ᐃᓄᖕᓂᒃ ᐃᓕᓐᓂᐊᖅᑐᖅ.

ᐹᕙᓐᓛᓐ ᖁᕕᐊᓲᑎᖃᖅᐳᑦ ᐃᓕᓐᓂᐊᕈᓯᐊᖅᑖᖅᑐᓂᑦ. 
ᐊᖏᖅᓯᒪᓂᖃᖅᑐᒍᑦ ᐃᓄᐃᑦ ᐃᓕᓐᓂᐊᕐᓂᖏᓐᓂᑦ ᐱᓕᒻᒪᑦᓴᕐᓂᕐᒧᓪᓗ 
ᐊᕕᑦᑐᖅᓯᒪᔪᓂᑦ. ᑐᓐᖓᕕᒋᑦᓱᒋᑦ ᑕᕝᕙᓂ ᐊᕐᕌᒍᒥ ᓵᓚᖃᖅᓯᒪᔪᑦ, 
ᓯᕗᓂᑦᓴᕗᑦ ᐱᐅᔪᒻᒪᕆᐊᓗᒃ.

ᐃᓕᓐᓂᐊᖅᑎᓄᑦ ᐃᑲᔫᑎᒥᒃ ᓵᓚᖃᖅᑐᑦ ᑕᑯᒃᓴᐅᑎᑦᑎᔪᑦ 9



ᐹᕙᓐᓛᓐᑯᓐᓂ ᐃᓄᐃᑦ ᐃᓕᖅᑯᓯᑐᖃᕐᓄᑦ ᐅᖃᐅᔾᔪᐃᔨᖏᑦ ᑲᔪᓯᑎᑦᑎᕙᒃᐳᑦ ᖃᖓᙳᕌᖓᑦ ᐱᓕᕆᖃᑎᒌᖕᓂᕐᓂᒃ ᓄᓘᔮᖕᓂ ᕿᓯᖕᓂᓗ, 
ᒪᓂᒪᑎᑦᑎᓪᓗᑎᒃ ᐃᖅᑲᓇᐃᔭᖅᑎᓂᒃ ᐱᕕᒃᓴᒥᒃ ᐃᓕᑦᑎᕙᓪᓕᐊᓂᕐᒥᒃ ᐃᓕᖅᑯᓯᑐᖃᒃᑯᑦ ᐃᓄᐃᑦ ᐊᔪᕈᓐᓃᖅᑕᐅᕙᖕᓂᖏᓐᓄᑦ, ᐅᑯᓇᙵᑦ, ᖁᓪᓕᖅ 
ᖃᐅᒻᒪᖅᑯᑎᓂᒃ ᔭᐸᓕᐅᕐᓂᕐᒥᒡᓗ ᒥᖅᓱᕐᓂᕐᒥᒃ ᕿᓯᖕᓂᒃ ᐊᑭᓐᓇᕐᒥᐅᑕᓂᒃ ᓂᕿᓕᐅᕐᓂᕐᒧᓪᓗ ᐸᓚᐅᒑᓂᒃ.

ᓄᓗᔮᖕᓂ ᐊᒻᒪᓗ ᕿᙳᐊᓂ 
ᖃᓄᐃᓕᐅᕐᓂᐅᔪᑦ 

10 ᓄᓗᔮᖕᓂ ᐊᒻᒪᓗ ᕿᙳᐊᓂ ᖃᓄᐃᓕᐅᕐᓂᐅᔪᑦ 



ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᑎᑦᑎᔨᖏᑦ ᐊᑐᐃᓐᓇᐅᓂᖅᓴᐅᓚᐅᖅᓯᒪᙱᑦᑐᑦ. ᑕᓪᓕᒪᓂ ᓄᓇᓕᖕᓂ − ᐃᒡᓗᓕᒃ, ᐃᒃᐱᐊᕐᔪᒃ, ᓴᓂᕋᔭᒃ, ᒥᑦᑎᒪᑕᓕᒃ 
ᐊᒻᒪ ᑲᖏᖅᑐᒑᐱᒃ − ᐳᕆᑎᔅ ᑲᓚᒻᐱᐊᒥ ᓄᓇᐃᑦ ᓄᓘᔮᑦ ᓵᖓᔪᑦ. ᐊᒻᒪᓗ ᒫᓐᓇ ᕙᐃᔅᐳᒃᒦᓕᕆᓪᓗᑎᒃ. ᖃᐅᔨᒋᐊᕐᓗᒋᑦ ᐊᑦᑕᑕᕐᕕᒃᓴᑦ ᐊᑖᓂ 
ᐅᖃᓕᒫᕐᓂᐊᕐᓗᒋᑦ ᐆᒪᔪᑦ ᖃᓄᐃᑦᑑᓂᖏᑦ, ᖃᐅᔨᒃᑲᓐᓂᕈᒪᒍᕕᓪᓗ ᑭᓱᓂᒃ ᒪᓂᒪᑎᑦᑎᖕᒪᖔᑕ ᓄᓇᓕᖕᓂᕐᒥᐅᓄᑦ, ᐃᓚᒋᔭᐅᓪᓗᑎᒃ ᓄᑖᙳᕆᐊᖅᓯᒪᔪᑦ 
ᐱᓕᒻᒪᒃᓴᖅᑐᓄᑦ ᐊᒻᒪᓗ ᐃᖅᑲᓇᐃᔮᒃᓴᓄᑦ ᐱᕕᒃᓴᑦ, ᖃᓄᖅ ᐱᓇᔪᒍᓐᓇᕐᒪᖔᑕ, ᖃᓄᑐᐃᓐᓇᕐᓗ ᐊᐱᖅᑯᑎᒃᓴᖃᑐᐊᕈᔅᓯ ᐹᕙᓐᓛᓐᑯᓐᓂ. ᑎᓕᐅᖅᐸᑦᑎᒋᑦ 
ᒪᓕᖁᓪᓗᑎᑦ ᓄᓇᔅᓯᓐᓂ ᐹᕙᓐᓛᓐᑯᑦ ᑐᓴᐅᒪᔪᓕᕆᔨᒃᑯᑦ ᑎᑎᕋᕐᕕᐊᓗᑦ ᐃᑭᐊᖅᑭᕕᖓᑎᒍᑦ, ᑕᐃᒪᐃᓐᓂᖓᓄᓪᓗ ᑐᓴᙱᑐᐃᓐᓇᖃᑦᑕᔾᔮᙱᓚᑎᑦ 
ᖃᓄᑐᐃᓐᓇᖅ ᖁᕕᐊᓇᖅᑐᓂᒃ ᐱᕙᓪᓕᐊᔪᓂᒃ. ᓲᖃᐃᒻᒪ ᐅᕙᑦᑎᓐᓂᒃ ᒪᓕᒍᓐᓇᕐᒥᔪᑎᑦ:  
www.facebook.com/BaffinlandIronMines

ᐊᒃᑐᐊᖃᑎᒌᖕᓂᖅ ᓄᓇᓕᖕᓄᑦ

ᐃᐅᕆᑲ ᑯᓐᓇᒃ - ᒥᑦᑎᒪᑕᓕᒃ 
www.facebook.com/pond.inlet/

ᔪᐊᔾᔨ ᐃᖃᓗᒃᔪᐊᖅ - ᑲᖏᖅᑐᖔᐱᒃ 
www.facebook.com/clyderiverBCLO/

ᓖᓇ ᐊᖑᑎᕐᔪᐊᖅ - ᐃᒡᓗᓕᒃ 
www.facebook.com/IgloolikBCLO/

ᑰᕋ ᓈᑕᓇᐃᓐ - ᐃᒃᐱᐊᕐᔪᒃ 
www.facebook.com/arcticbayBCLO/

ᕋᐃᒡᒋᓕ ᓇᖕᒪᓕᒃ - ᓴᓂᕋᔭᒃ 
www.facebook.com/SanirajakBCLO/

ᐊᒃᑐᐊᖃᑎᒌᖕᓂᖅ ᓄᓇᓕᖕᓄᑦ 11 



ᐊᖅᓴᕐᓃᑦ
ᕕᕗᐊᕆ 2023−ᒥ, ᓯᕗᓕᖅᑎᕗᑦ ᐃᓚᐅᓚᐅᖅᐳᑦ ᐊᕐᕌᒍᓕᒫᖅᓯᐅᒻᒥᒃ 
ᐊᖅᓴᕐᓃᑦ ᑲᑎᒪᕐᔪᐊᖅᑎᓪᓗᒋᑦ ᐋᑐᕚᒥ, ᖁᕕᐊᓲᑎᖃᖅᖢᑎᒃ 
“ᐅᑭᐅᖅᑕᖅᑐᓕᒫᑦ ᒪᓂᒪᑎᑦᑕᕆᐊᖃᖅᑕᖏᑦ,” ᐱᒻᒪᕆᐅᔪᓂᒃ 
ᐃᓕᖅᑯᓯᕐᓂᒃ ᐊᐅᓚᓂᖃᑦᑎᐊᖅᑐᓂᑦ ᓇᖕᒥᓂᖃᕐᓂᕐᒧᑦ 
ᐱᕕᒃᓴᐅᔪᓐᓇᖅᑐᓂᒃ. ᐊᐅᓚᑦᑎᔨᒻᒪᕆᒃ ᐳᕋᐃᔭᓐ ᐱᐊᓂ 
ᐅᖃᓪᓚᒃᑎᐅᓪᓗᐊᑕᓚᐅᖅᑐᖅ, ᐊᖓᔪᖅᑳᑉ ᑐᒡᓕᐊᓗ, ᓄᓇᓕᖕᓂ 
ᐊᒻᒪᓗ ᖃᓄᖅᑑᕈᑎᒃᓴᓄᑦ ᐱᕙᓪᓕᐊᑎᑦᑎᓂᖅ, ᐅᑦᓗ ᕼᐋᓐᓴᓐ 
ᑲᑎᒪᔨᓂᒃ ᐅᖃᐅᓯᖃᖃᑕᐅᓚᐅᖅᐳᖅ. ᑕᒪᕐᒥᒃ ᖁᕕᐊᓱᓚᐅᖅᐳᑦ 
ᓇᓗᓇᐃᖅᓯᔪᓐᓇᓚᐅᕐᒪᑕ ᐱᒻᒪᕆᐅᓂᖓᓂᒃ ᓄᓇᕗᒻᒥ ᖁᑦᑎᒃᑐᒦᑦᑐᒥᒃ 
ᓴᕕᕋᔭᒃᓴᒥᒃ ᓄᓇᕐᔪᐊᓕᒫᒥ ᓱᕈᖅᑎᕆᓗᐊᙱᑦᑐᒥᒃ ᐆᒻᒪᖅᑯᑎᒥᒃ 
ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᐊᓯᔾᔨᖅᐸᓪᓕᐊᔪᓂᒃ. ᐅᖃᐅᓯᖃᓚᐅᕆᕗᑦ 
ᐱᓕᕆᔾᔪᓯᑦᑎᓐᓂ ᐃᑲᔪᖅᓱᐃᓪᓗᑕ ᓄᓇᕗᒥᐅᓂᒃ ᐊᓯᔾᔩᔨᐅᓪᓗᑎᒃ 
ᐊᒻᒪᓗ ᑕᐅᑐᖅᑰᖅᑕᖃᖅᐸᒃᖢᑎᒃ ᓄᓇᖅᑲᑎᒥᓄᑦ. ᑮᓇᐅᔭᓂᒃ ᐊᑐᕐᓗᑕ 
ᐃᓄᓐᓂᒃ, ᑮᓇᐅᔭᓂᒃ ᐊᑐᕋᓱᐊᖅᑐᒍᑦ ᐱᕙᓪᓕᐊᓂᒃᑯᑦ. ᓈᓚᒃᖢᒋᑦ 
ᐊᑐᓂ ᓄᓇᓖᑦ, ᐃᓕᑦᑎᕙᓪᓕᐊᖏᓐᓇᖅᑐᒍᑦ ᖃᓄᖅ ᑕᐅᑐᙳᐊᖅᑕᖏᑦ 
ᓯᕗᓂᒃᓴᒧᑦ ᑕᐅᑦᑐᖃᕐᒪᖔᑕ ᐊᒻᒪᓗ ᐃᑲᔪᖅᓱᐃᓇᓱᒡᓗᑎᒃ 
ᐃᓱᒪᒋᔭᖏᓐᓂᒃ ᐃᓚᒋᐊᕐᓂᒃᑯᑦ, ᓴᖅᑭᑎᑦᑎᓂᒃᑯᑦ, ᐅᕝᕙᓘᓐᓃᑦ 
ᐃᑲᔪᖅᓱᐃᓂᒃᑯᑦ ᐱᔪᓐᓇᕐᓂᕐᒧᑦ ᐱᑕᖃᕇᖅᑐᓄᑦ ᐱᔾᔪᑎᒃᓴᓄᑦ.  
 

ᐅᔭᕋᒃᓯᐅᖅᑏᑦ ᐱᕙᓪᓕᐊᑎᑦᑎᔨᓪᓗ ᑲᑐᔾᔨᖃᑎᒌᑦ ᑲᓇᑕᒥ
ᐹᕙᓐᓛᓐᓕᕆᔨᒃᑯᑦ ᐊᖓᔪᖅᑳᖓᑕ ᑐᒡᓕᐊ, ᓄᓇᓕᖕᓂᑦ 
ᐅᐸᓗᖓᐃᔭᖅᓯᒪᔪᓄᓪᓗ ᐱᕙᓪᓕᐊᓂᖕᒧᑦ, ᐅᑦᓗ ᕼᐋᓐᓴᓐ, 
ᐅᖃᓪᓚᓪᓗᐊᑕᓚᐅᖅᑐᖅ ᐅᔭᕋᒃᓯᐅᖅᑎᑦ ᑲᑐᔾᔨᖃᑎᒌᒃᑯᖏᑦ 
ᑲᓇᑕᒥᑦ ᑲᑎᒪᓂᖕᒥᑦ ᑐᕌᓐᑐᒥᑦ, ᒫᔾᔨ 2023−ᒥᑦ. ᐅᖃᐅᓯᖃᓚᐅᖅᐳᖅ 
ᒪᐅᖓᑦᑎᐊᖅ ᐊᕗᖓᑲᓪᓚᒡᓗ ᐊᑐᖅᑕᐅᕙᓪᓕᐊᔪᓂᒃ ᐹᕙᓐᓛᓐ−
ᑯᑦ ᐱᐅᕗᖅᐊᑦᑎᒃᓯᒋᐊᖅᑎᑦᑎᔪᒪᓪᓗᓂ ᐃᓯᐊᕿᑎᑕᐅᕙᒃᑑᑉ 
ᑐᒥᒋᕙᒃᑕᖓᓂᒃ ᓇᒧᙵᐅᕙᓪᓕᐊᓂᕆᔭᑦᑎᓐᓂ ᒪᑦᑎᑦᑕᐅᑎᒧᑦ 
ᓯᕗᓂᒃᓴᒥ. ᐅᑦᓗ ᐃᓚᒋᔭᐅᓚᐅᖅᑐᖅ ᑲᑎᒪᔨᓄᑦ ᐅᖃᐅᓯᐅᔪᓄᑦ 
ᓱᕈᖅᑎᕆᕙᓪᓕᐊᓂᖕᒧᑦ ᐅᔭᕋᖕᓂᐊᖕᓂᓕᕆᔪᓂᑦ, ᐅᖃᐅᓯᖃᖅᖢᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᐸᓗᖓᐃᔭᐅᑎᑦᑎᓐᓂᑦ, ᖃᓄᕐᓗ 
ᐋᖅᑭᒃᓱᖅᑕᐅᖕᒪᖔᑦ ᐱᓕᕆᖃᑎᖃᖅᖢᑎᒃ ᐃᓄᖕᓂᑦ. ᓄᓇᕗᑦ 
ᐊᖏᓛᖑᓪᓗᓂ ᓴᖅᑭᑎᑦᑎᔨᐅᕗᖅ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ 
ᓴᕕᕋᔭᒃᓴᑦᑎᐊᕙᖕᒥᒃ ᐊᒥᐊᓕᒐᐃᑦ ᐅᐊᖕᓇᖓᓂ − ᐃᓚᒋᔭᐅᓪᓚᕆᒃᖢᓂ 
ᐱᕙᓪᓕᐊᑎᑕᐅᑎᓪᓗᒍ ᓄᓇᕐᔪᐊᕐᒥ ᓱᕈᖅᑎᕆᓗᐊᙱᑦᑐᓄᑦ ᒪᑭᒪᔾᔪᑎᓄᑦ 
ᐊᓯᔾᔨᖅᐸᓪᓕᐊᔪᓄᑦ.

ᑲᑐᔾᔨᖃᑎᒌᑦ ᐅᔭᕋᖕᓂᐊᕐᓂᕐᒧᑦ
ᐹᕙᓐᓛᓐ ᖁᕕᐊᓱᓚᐅᖅᑐᑦ ᐅᐸᒍᓐᓇᕋᒥᒃ ᐃᑲᔪᖅᑐᐃᓪᓗᑎᓪᓗ 
ᑲᑐᔾᔨᖃᑎᒌᑦ ᐅᔭᕋᖕᓂᐊᓂᕐᒧᑦ (AME) ᑲᑎᒪᓂᖃᖅᑎᓪᓗᒋᑦ 
ᕚᓐᑰᕙᒥ ᔮᓐᓄᐊᕆ 2023. ᑕᒪᑐᒪᓂ ᐊᕐᕌᒍᒥ ᑲᑎᒪᔾᔪᑕᐅᓂᐊᖅᑐᖅ 
‘ᐱᒻᒪᕆᐅᓚᐅᖅᐳᖅ ᓯᕗᓂᒃᓴᑦᑎᓐᓄᑦ,’ ᓇᓗᓇᐃᖅᑕᐅᓪᓗᓂ ᐱᕐᔪᐊᖑᓂᖓ 
ᐅᔭᕋᖕᓂᐊᕐᕕᖕᒥ ᐱᓕᕆᐊᒃᓴᕆᔭᐅᔪᖅ, ᓯᕗᒻᒧᐊᒃᐸᓪᓕᐊᑎᓪᓗᒋᑦ 
ᓱᕈᖅᑎᕆᓗᐊᙱᑦᑐᒧᑦ ᐊᒻᒪᓗ ᐃᖏᕐᕋᐃᓐᓇᕈᓐᓇᕐᓂᖅᓴᐅᔪᒧᑦ 
ᓯᕗᓂᒃᓴᒧᑦ. 
 
ᖁᔭᓕᔪᒪᔭᕗᑦ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 
ᑐᙵᓱᒃᑎᑦᑎᔪᓐᓇᓚᐅᕐᒪᑕ ‘ᓄᓇᕗᒻᒥ ᐅᓐᓄᒃᑯᑦ’ ᐊᒻᒪᓗ ᓄᓇᕘᒥᑦ 
ᑕᑯᒃᓴᐅᑎᖦᖢᒍ. ᐃᑲᔪᖅᑐᐃᖏᓐᓇᕈᒪᑦᑎᐊᖅᐳᒍᑦ ᓇᓗᓇᐃᖅᓯᓗᑕᓗ 
ᐱᒻᒪᕆᐅᓂᖓᓂᒃ ᐃᓄᐃᑦ ᐃᓚᐅᖃᑦᑕᕐᓂᖏᑦ ᑲᒪᒋᔭᖃᑦᑎᐊᕐᓂᒃᑯᑦ 
ᓄᓇᒥᐅᑕᓂᒃ ᐱᕙᓪᓕᐊᑎᑦᑎᓂᕐᒥᒃ. ᑲᑐᔾᔨᖃᑎᒌᓐᓂᖅ ᐱᒻᒪᕆᐅᕗᖅ! 

ᐅᑎᕐᓗᓂ ᓇᖕᒥᓂᖃᕐᓂᕐᒧᑦ
ᐹᕙᓐᓛᓐ ᖁᕕᐊᓱᑦᑐᑦ ᐃᓚᒋᔭᐅᒍᓐᓇᕆᐊᖅ ᐃᓚᖏᓐᓂᑦ ᓯᕗᓕᖅᑎ ᐅᔭᕋᓐᓂᐊᓂᕐᒧᑦ ᑲᑎᒪᓂᐅᔪᓂᑦ ᐊᒻᒪᓗ 
ᐅᔭᕋᓐᓂᐊᓂᕐᒥᑦ ᖃᓄᐃᓕᐅᕐᓂᐅᔪᓂᑦ ᐊᒥᐊᓕᒐᐃᑦ ᐅᐊᓐᓇᖓᓂᑦ, ᐅᓪᓗᒥᒨᖓᔪᓂᑦ ᓄᑖᓂᑦ, ᑕᑯᔅᓴᐅᑎᓗᒋᓪᓗ 
ᑕᑯᓐᓇᒐᕆᔭᕗᑦ ᓯᕗᓂᔅᓴᖓᓂᑦ ᓄᓘᔮᓂᑦ ᐅᔭᕋᓐᓂᐊᕐᕕᒻᒥᑦ.

 12 ᐅᑎᕐᓗᓂ ᓇᖕᒥᓂᖃᕐᓂᕐᒧᑦ



ᓂᕈᐊᕆᔭᐅᔪᖅ ᐃᓄᐃᑦ ᓇᖕᒥᓂᖁᑎᖏᑦᑕ ᖃᓄᐃᓕᖓᓂᖓ
ᓇᓕᐊᑐᐃᓐᓇᖅ ᓇᖕᒥᓂᕆᔭᐅᔪᖅ 100−ᐳᓴᒥᒃ ᐃᓄᐃᑦ ᓇᖕᒥᓂᕆᔭᖓᑦ 
ᑎᒃᑯᐊᖅᑕᐅᔪᓐᓇᖅᐳᖅ ᓂᕈᐊᕆᔭᐅᓂᖅᓴᐅᓗᓂ ᐃᓄᐃᑦ 
ᓇᖕᒥᓂᕆᔭᖏᓐᓄᑦ (PIF−ᖑᓂᕋᖅᑕᐅᒋᓪᓗᓂ) ᐹᕙᓐᓛᓐᑯᑦ ᐱᓵᓕᓗᑎᒡᓗ 
ᐊᑐᕈᓐᓇᕐᓂᕐᒥᒃ ᐊᖏᖃᑎᒌᒍᑎᒃᑰᖅᑎᑦᑎᔪᓐᓇᕐᓂᕐᒧᑦ ᐱᕕᒃᓴᐅᕙᒃᑐᓂᒃ 
ᓄᓘᔮᖕᓂ ᐱᓕᕆᐊᖑᔪᒥ. 
 
ᐃᓄᐃᑦ ᓇᒻᒥᓂᖁᑎᖏᑦ ᐅᑯᓂᖓ ᓈᒻᒪᒋᔭᐅᔭᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᓇᖕᒥᓂᕆᔭᖏᓐᓄᑦ: 

a)  ᑎᑎᕋᖅᑕᐅᓯᒪᔪᖅ ᓄᓇᕗᑦ ᑐᙵᕕᒃᑯᓐᓂ (NTI)

b)  ᐃᓂᖃᖅᑐᖅ ᐊᐅᓚᓂᖃᕐᓗᓂᓗ ᐃᓗᐊᓂ ᕿᑭᖅᑕᓂ ᓄᓇᕗᒻᒥ

c)  100% ᓇᖕᒥᓂᕆᔭᐅᔪᖅ ᐊᐅᓚᑕᐅᓪᓗᓂᓗ ᐃᓄᖕᓄᑦ 
(ᑲᑐᔾᔨᖃᑎᒌᒍᑕᐅᙱᖦᖢᓂ ᐊᖏᓂᖅᓴᒧᑦ ᑲᑐᔾᔨᖃᑎᒌᒧᑦ)

d)  ᑕᑯᒃᓴᐅᑎᑦᑎᔪᓐᓇᖅᑐᖅ ᓄᓇᓕᖕᓂ ᐱᑕᖃᕐᓂᖓᓂᒃ (ᑎᑎᖅᑲᕐᓂᐊᕐᕕᒃ)  
 

ᑕᐃᒃᑯᐊ ᐃᓚᐅᔪᒪᔪᑦ ᑲᑭᕙᒃᑯᑦ ᖃᐅᔨᒋᐊᖁᔭᐅᕗᑦ:  
http://www.kakivak.ca/en/contact ᐅᕝᕙᓘᓐᓃᑦ ᐃᕐᖐᓐᓈᖅᑕᐅᒃᑯᑦ 
procurement@baffinland.com. 
 
 
 
 
 
 
 
 
 
 
ᓇᖕᒥᓂᖃᕐᕕᖕᓂ ᐱᔪᓐᓇᕐᓂᕆᔭᐅᔪᖅ 

ᐊᒻᒪᓗ ᐱᒋᐊᕈᑎᓄᑦ ᑮᓇᐅᔭᓂᑦ
ᐃᓄᐃᑦ ᐋᖅᑭᒋᐊᕈᑎᖃᕈᒪᓐᓂᕈᑎᒃ ᓇᖕᒥᓂᖏᓐᓂᒃ, ᐅᕝᕙᓘᓐᓃᑦ 
ᐱᒋᐊᖅᑎᑦᑎᔪᑦ ᓄᑖᒥᒃ, ᑎᓕᐅᖅᑕᐅᕗᑦ ᐱᓇᔪᖁᓪᓗᒋᑦ ᓇᖕᒥᓂᖃᕐᕕᖕᒧᑦ 
ᐱᔪᓐᓇᕐᓂᕆᔭᐅᔪᒧᑦ ᐱᒋᐊᕈᑎᓄᑦ ᑮᓇᐅᔭᓂᒃ (BCSF). ᓇᖕᒥᓂᖃᕐᕕᖕᒧᑦ 
ᐱᔪᓐᓇᕐᓂᕆᔭᐅᔪᒧᑦ ᐱᒋᐊᕈᑎᓄᑦ ᑮᓇᐅᔭᑎᒍᑦ ᐋᖅᑭᒃᑕᐅᓯᒪᕗᑦ 
ᐃᑲᔪᖅᑐᐃᔪᒪᓪᓗᑎᒃ ᐱᒋᐊᕈᑎᒃᓴᓂᒃ ᐊᒻᒪᓗ ᐱᔪᓐᓇᕐᓂᕆᔭᐅᔪᓂᒃ 
ᐱᕙᓪᓕᐊᑎᑕᐅᔪᓂᒃ ᐃᓄᐃᑦ ᓇᖕᒥᓂᖃᕐᕕᖏᓐᓂᒃ, ᐊᐅᓚᑕᐅᓪᓗᑎᒡᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ ᓇᒻᒥᓂᖁᑎᒃᑲᓐᓂᖓᓄᑦ, ᑲᑭᕙᒃ 
ᑲᑐᔾᔨᖃᑎᒌᓂᒃ. ᐱᓕᕆᐊᖅ ᑐᕌᒐᖃᖅᑐᖅ ᐃᑲᔪᕐᓂᕐᒥᑦ  
ᐃᓄᐃᑦ ᓇᒻᒥᓂᖁᑎᖏᓐᓂᑦ ᐅᑯᓇᖓᑦ:

• ᓇᓂᓯᓂᖅ ᐱᒋᐊᕈᑎᓂᒃ ᐊᑭᑐᔫᑎᓄᑦ ᑮᓇᐅᔭᓄᓪᓗ

• ᐊᐅᓚᑦᑎᓂᖕᒧᑦ ᐱᕙᓪᓕᐊᓃᑦ

• ᑲᔪᓰᓐᓇᖅᑐᑦ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᖅ

• ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ

• ᐊᖏᕈᑏᑦ ᓂᐅᕕᐊᒃᓴᖃᕐᓂᓪᓗ

• ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᖅ

ᑐᑭᓯᒋᐊᒃᑲᓐᓂᕈᒪᒍᕕᑦ ᑕᑯᓗᒍ ᐱᓇᔫᑎᒧᑦ ᒪᓕᒐᒃᓴᖅ ᐃᓂᖃᖅᑐᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᑭᐊᖅᑭᕕᖓᓂ: 
www.qia.ca//wp-content/uploads/2017/05/Business-Capacity-
Start-up-Fund-Program-Guidelines.pdf 
 
ᐱᓇᔪᖕᓂᐊᕐᓗᓂ, ᖃᐅᔨᒋᐊᕐᕕᒋᓗᒍ ᓄᓇᓕᖕᓂ ᐹᕙᓐᓛᓐᑯᑦ 
ᑐᓴᐅᒪᔪᓕᕆᔨᒃᑯᑦ ᑎᑎᕋᕐᕕᖓᓂᒃ ᐅᕝᕙᓘᓐᓃᑦ ᑲᑭᕙᒃᑯᑦ 
ᑲᑐᔾᔨᖃᑎᒌᖏᑦ ᐃᑭᐊᖅᑭᕕᖓᓐᓄᐊᕐᓗᑎᑦ:  
www.kakivak.ca/en/applications 

ᐅᒃᑯᐃᖓᔪᑦ ᐱᕕᒃᓴᐃᑦ
ᕿᓂᖅᑐᒍᑦ ᐃᓄᐃᑦ ᐊᐅᓚᑕᖏᓐᓂᒃ ᐱᑎᑦᑎᓗᑎᒃ ᓄᓘᔮᖕᓂ ᓂᕿᓪᓚᑦᑖᓂᒃ (ᐃᖃᓗᒃ ᑐᒃᑐᓗ). ᐹᕙᓐᓛᓐᑯᑦ ᒪᓕᒋᐊᖃᖅᐳᑦ ᑲᓇᑕᒥ ᓂᕿᓂᒃ 
ᖃᐅᔨᓴᖅᑎᑦ ᓂᕿᓂᒃ ᐊᑦᑕᕐᓇᖅᑕᐃᓕᒪᔾᔪᑎᖏᑕ ᐊᑐᕆᐊᖃᖅᑕᖏᓐᓂᒃ. ᐱᓇᔪᖕᓂᐊᕈᕕᑦ ᐊᑦᑕᖕᓇᙱᑦᑐᒥᑦ ᓂᕿᓕᕆᔪᓐᓇᐅᑎᒥᑦ, ᑕᑯᓗᒍ 
inspection.canada.ca/food-licences/obtain-a-licence/eng/1543359915240/1543360663242  
 
ᖃᐅᔨᒪᕖᑦ ᓂᕿᓂᒃ ᑲᒪᒋᔭᖃᖅᐸᖕᓂᕐᒧᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐊᔪᕈᓐᓃᖅᓴᒐᒃᓴᖅᑕᖃᕐᓂᖓᓂᒃ ᐃᑭᐊᖅᑭᕕᒃᑯᑦ? ᐅᕝᕙ ᖃᓄᖅ ᐱᔪᓐᓇᕐᒪᖔᑦ: 
trainfoodsafety.ca/  
 
ᑐᑭᓯᒋᐊᒃᑲᓐᓂᕈᒪᒍᕕᑦ ᑕᒪᑐᒪ ᒥᒃᓵᓄᑦ, ᐊᓯᖏᓐᓂᒡᓘᓐᓃᑦ ᑳᓐᑐᓛᖃᖅᑎᑦᑎᓂᕐᒧᑦ ᐱᕕᒃᓴᐅᔪᓂᑦ, ᖃᐅᔨᒋᐊᕐᕕᒋᓗᒍ  
procurement@baffinland.com 

ᐃᓄᐃᑦ ᓇᖕᒥᓂᖁᑎᖓᓄᑦ ᐃᓚᒋᔭᐅᕖᑦ? ᑎᑎᕋᖅᑕᐅᓯᒪᕖᑦ ᓄᓇᕗᑦ 
ᑐᙵᕕᒃᑯᓐᓄᑦ. (ᓄᓇᕗᑦ ᑐᙵᕕᒃᑯᑦ)? ᐹᕙᓐᓛᓐᑯᑦ ᓄᓇᕗᑦ 
ᑐᙵᕕᒃᑯᑦ ᑎᑎᕋᖅᑕᐅᓯᒪᕝᕕᖓᓂ ᑐᓴᖅᑎᑦᑎᓚᐅᖅᐳᑦ ᐃᓄᐃᑦ 
ᖃᓄᐃᓕᐅᖅᐸᖕᓂᖏᓐᓂᒃ ᑕᒪᐃᓐᓂᒃ ᑳᓐᑐᓛᒋᔭᐅᓂᐊᖅᑐᓂᒃ. 
ᐊᑎᓕᐅᖃᑎᒋᓂᐊᖅᐸᐃᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ 
ᓄᑖᙳᕆᐊᕐᓗᒍᓗ ᖃᐅᔨᒋᐊᕐᕕᒃᓴᑎᑦ ᑐᓴᐅᒪᑎᑕᐅᑦᑎᐊᖁᓪᓗᑎᑦ 
ᑖᒃᑯᐊ ᐱᕕᒃᓴᐃᑦ ᐱᔾᔪᑎᒋᓪᓗᒋᑦ. ᐊᑎᓕᐅᕐᓗᑎᑦ ᐅᕙᓂ:  
inuitfirm.tunngavik.com/

ᐱᓕᕆᐊᖃᖅᑎᑦᑎᓂᖕᒧᑦ 
ᓂᐅᕕᐊᒃᓴᖃᓂᕐᒧᓪᓘᓐᓃᑦ

ᐅᒥᐊᕐᔪᐊᒥᑦ ᓯᒡᔭᒧᑦ, ᓯᓚᒃᑯᑦ ᐃᒪᒃᑯᓪᓗ, ᐹᕙᓐᓛᓐᑯᑦ ᖃᐅᔨᓴᑦᑎᐊᓲᑦ ᐊᒃᑐᐃᓂᐅᑐᐃᓐᓇᕆᐊᓕᖕᓂᑦ ᐅᒥᐊᕐᔪᐊᓄᑦ ᐃᒪᖕᒥᐅᑕᓄᑦ ᓄᓇᓕᖕᓄᓪᓗ. 
ᐊᒃᑐᐃᓗᐊᖅᑕᐃᓕᑎᑦᑎᔾᔪᑎᕗᑦ ᓱᖏᐅᑎᔾᔪᑕᐅᕗᑦ, ᑐᙵᕕᒋᔭᐅᓪᓗᑎᒃ ᐃᓄᐃᑦ ᑐᓴᕋᓱᐃᓐᓇᖅᑐᑦ ᐊᒻᒪ ᑭᐅᔭᐅᔪᑦ ᓄᓇᓕᖕᓂ ᐊᒃᑐᖅᑕᐅᓯᒪᔪᓂᒃ. ᑕᒪᕐᒥᒃ 
ᐊᐅᓚᑦᑎᓂᕐᒧᑦ ᐃᓱᒪᓕᐊᕆᔭᕗᑦ ᑕᓯᐅᖅᑕᐅᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ.

ᐃᒪᕐᒥᐅᑕᓂᒃ ᐊᒻᒪᓗ ᐊᕙᑎᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᖅ

ᐊᕐᕌᒍᓕᒫᖅᓯᐅᑏᑦ ᐅᓂᒃᑳᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓄᑦ
ᐊᕐᕌᒍᑕᒫᑦ, ᐹᕙᓐᓛᓐ ᐸᕐᓇᐃᖃᑦᑕᖅᑐᑦ ᓇᓗᓇᐃᔭᖅᓯᒪᔪᒥᑦ 
ᐅᓂᒃᑳᒥᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᕗᒻᒥ 
ᐃᒪᓕᕆᔩᑦ ᑲᑎᒪᔨᖏᓐᓄᑦ ᓇᐃᓈᖅᓯᓗᑎ ᖃᓄᐃᓘᖅᑕᐅᔪᓕᒫᓂᑦ 
ᐱᓕᕆᐊᖑᓯᒪᔪᓂᑦ ᐊᑖᓂ ᐃᒥᕐᒧᑦ ᓚᐃᓴᓐᓯ ᐊᒻᒪᓗ 
ᑮᓇᐅᔭᓕᐅᕋᓱᓐᓂᕐᒧᑦ ᐊᑐᖅᑐᐊᓂᕐᒥᑦ. ᒪᓕᑦᑎᐊᕐᓂᕐᒧᑦ ᐅᓂᒃᑳᖅ 
ᐃᓚᐅᑎᑦᑎᔪᖅ ᑲᑎᖅᓱᖅᓯᒪᔪᓂ ᐊᒃᑐᐊᓂᖃᖅᑐᓂᒃ ᐊᖏᓂᖓᓂᒃ 
ᐃᒪᖅᑕᐃᔭᖅᑕᐅᔪᖅ ᖃᓄᑐᐃᓐᓇᖅ ᐱᔾᔪᑎᖃᕐᖢᓂ ᓄᓘᔮᖕᓂ 
ᐅᔭᕋᖕᓂᐊᕐᕕᒃ, ᕿᙳᐊᓂ ᐊᒻᒪᓗ ᐊᖅᑯᑎᑯᑖᖕᒧᑦ, ᐊᒻᒪᓗᑦᑕᐅᖅ 
ᖃᓄᐃᓕᖓᔾᔪᑎᖏᑦ ᑭᓈᓗᖃᕐᕕᖕᒧᑦ ᑯᕕᔪᓄᑦ ᖃᐅᔨᓴᕐᓂᖅ ᐃᒪᐅᓪᓗ 
ᐱᐅᓂᖓᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ. 
 
ᖃᐅᔨᓴᖅᐸᓪᓕᐊᖏᓐᓇᕈᑏᑦ ᐱᓕᕆᐊᑦ ᐱᒻᒪᕆᐅᖕᒪᑕ ᖃᐅᔨᓂᐊᕐᓗᓂ 
ᖃᓄᑐᐃᓐᓇᖅ ᐊᒃᑑᑎᔪᓂᒃ ᓄᓘᔮᖕᓂ ᐱᓕᕆᐊᒃᓴᒥ ᐊᕙᑎᒧᑦ, ᐱᖁᓪᓗᒍ 
ᑭᒃᓕᓯᓂᐊᕈᑎᓄᑦ ᓴᙱᔪᒥᒃ ᑲᑎᖅᓱᖅᓯᒪᔪᓂ, ᒪᓕᑦᑎᐊᕐᓗᑎᒃᓗ 
ᖃᓄᐃᓕᖓᓂᕐᓂ ᓇᓗᓇᐃᖅᓯᒪᔪᓂ ᐃᒪᓕᕆᓂᕐᒧᑦ ᓚᐃᓴᓐᓯᒥᒃ 
ᑮᓇᐅᔭᓕᐅᕋᓱᐊᖅᑎᓄᓪᓗ ᐊᑐᖅᑐᐊᕈᑎᓂᑦ. 
 
ᑕᑯᔪᓐᓇᖅᐸᑎᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᐃᑭᐊᖅᑭᕕᑦᑎᓐᓂ: 
www.baffinland.com/_resources/document_portal

ᖃᖓᑕᓲᒃᑯᑦ ᖃᐅᔨᓴᕐᓂᖅ ᑐᑦᑐᓂᑦ 

ᕿᑭᖅᑖᓘᑉ ᐅᐊᖕᓇᖓᓂ, ᖃᐅᔨᓴᖅᑎᑦ ᐊᒻᒪᓗ ᐃᓄᐃᑦ ᖃᐅᔨᓴᖅᑏᑦ 
ᐱᓕᕆᖃᑎᒌᓚᐅᖅᐳᑦ ᑐᒃᑐᓂ ᖃᐅᔨᓴᖅᖢᑎᒃ ᕿᑭᖅᑖᓗᖕᒥ ᒫᔾᔨ 
2023-ᖑᑎᓪᓗᒍ. ᐹᕙᓐᓛᓐ ᓴᖅᑭᑎᑦᑎᓚᐅᖅᑐᑦ ᐊᒥᓱᒐᓚᓐᓂᑦ 
ᖃᖓᑕᓲᒃᑯᑦ ᖃᐅᔨᓴᓂᕐᒥᑦ ᓄᐊᑦᓯᓂᕐᒧᑦ ᑐᑦᑐᐃᑦ ᖃᑦᓯᐅᓂᖏᓐᓂᑦ 
ᐊᒻᒪ ᓇᒦᓐᓂᖏᑦ ᑐᑭᓯᒋᐊᕈᑏᑦ. ᖃᐅᔨᓴᖅᑎᕗᑦ ᐃᓚᖃᓚᐅᖅᐳᑦ 
ᐱᖓᓱᓂᒃ ᐆᒪᔪᓂᒃ ᖃᐅᔨᓴᖅᑎᓂᒃ ᒪᕐᕉᖕᓂᒡᓗ ᐃᓄᖕᓂᒃ 
ᖁᙱᐊᖅᑎᓂᒃ − ᐊᑕᐅᓯᖅ ᒥᑦᑎᒪᑕᓕᖕᒥ ᐊᒻᒪᓗ ᐃᒃᐱᐊᕐᔪᖕᒥ 
− ᐊᒻᒪᓗ ᑭᒡᒐᖅᑐᐃᔨᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ. 

ᒪᓕᒃᖢᒋᑦ ᑐᓴᖅᑕᐅᔪᑦ ᒥᑦᑎᒪᑕᓕᖕᒥᑦ ᕕᕝᕗᐊᕆᒥᑦ, 
ᓇᐃᒡᓕᒋᐊᖅᑕᐅᓚᐅᖅᑐᖅ ᑐᒃᓯᕌᖑᓚᐅᕐᑐᒥᑦ. ᐆᒪᔪᓕᒫᑦ ᑕᑯᔭᐅᔪᑦ 
ᑎᑎᕋᖅᑕᐅᓚᐅᖅᑐᑦ ᖃᐅᔨᓴᖅᑕᐅᒃᑲᓐᓂᖁᔭᐅᓪᓗᑎᒃ ᓂᕆᐅᒃᐳᒍᓪᓗ 
ᑐᓴᖅᑎᑦᑎᓛᕆᐊᒃᓴᖅ ᖃᐅᔨᓴᕈᑎᕕᓂᖕᓂᑦ ᐊᑐᐃᓐᓇᐅᓕᖅᐸᑕ. 

ᐱᕙᒌᔭᐃᓂᖅ 2023 ᐅᒥᐊᕐᔪᐊᖃᕐᓇᒧᑦ
ᐱᕙᒌᔭᖅᐸᓪᓕᐊᓕᖅᑐᑦ 2023−ᒥ ᐅᒥᐊᕐᔪᐊᖃᕐᓇᒥ. ᑕᒪᑐᒪᓂ ᐊᕐᕌᒍᒥ 
ᐃᓚᖃᕐᓂᐊᖅᐳᖅ, ᑕᐃᒪᐃᖃᑦᑕᖅᓯᒪᒐᑦᑕ ᐊᕐᕌᒎᓵᖅᑐᓂ, ᖃᔅᓯᑲᓪᓚᖕᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᑐᓴᐅᒪᑎᑦᑎᓂᕐᒧᓪᓗ ᐱᓕᕆᐊᖑᕙᒃᑐᓂᒃ, 
ᐅᑯᐊ ᐃᓚᒋᔭᐅᓪᓗᑎᒃ: 

• ᐅᒥᐊᕐᔪᐊᒥᙶᖅᑐᑦ ᐃᓄᐃᑦ ᖃᐅᔨᓴᖃᑦᑕᖅᐳᑦ ᐅᖅᓱᐊᓗᒃᔪᐊᓄᑦ 
ᑎᑎᕋᖅᐸᓪᓕᐊᓪᓗᑎᒃ ᑎᑎᕋᖅᓯᒪᔪᓂᒃ ᐊᒻᒪ ᐅᓂᒃᑳᖅᐸᒃᖢᑎᒃ 
ᐃᒪᕐᒥᐅᑕᑦ ᐆᒪᔪᑦ ᐃᓂᖏᓐᓂᒃ ᐊᒻᒪ ᐱᐅᓯᖏᓐᓂᒃ, ᐊᓯᖏᓐᓂᒃ 
ᐅᒥᐊᓂᒃ, ᓯᑯᓂᒃᐊᒻᒪ ᐃᒪᕐᒥᐅᑕᓂᒃ ᑎᖕᒥᐊᓂᒃ ᖁᙱᐊᖅᑕᐅᕙᒃᑐᓂᒃ 

• ᓄᓇᒥᒃ−ᑐᙵᕕᓕᖕᒥᒃ ᓇᐅᑦᑎᖅᓱᖅᓯᓂᖅ ᐳᕉᔅ ᓂᐊᖁᖓᓂ 
ᖁᙱᐊᕆᐊᖅᑐᕐᓗᓂ ᖃᐅᔨᓴᖅᓯᓂᐊᕐᓗᓂᓗ ᑑᒑᓖᑦ ᑭᐅᓯᓂᖏᓐᓂᒃ 
ᐊᐅᓪᓚᖅᑎᑕᐅᓂᐊᕐᓗᑎᒃ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ 
ᐊᖅᑯᓯᓂᕆᔭᐅᕙᒃᑐᑎᒍᑦ, ᐊᑐᖅᑐᖃᕐᓗᓂ ᑕᑯᒃᓴᐅᔪᓂᒃ 
ᐃᓄᖃᙱᑦᑐᓂᒡᓗ ᑎᖕᒥᓲᒃᑯᑦ ᐃᖏᕐᕋᔾᔪᑎᓂᒃ ᖃᐅᔨᓴᕐᓂᕆᔭᐅᔪᓂᒃ  

• ᐅᓪᓗᓕᒫᖅ ᐃᓄᐃᑦ ᐊᐅᓪᓚᖅᑎᑕᐅᔪᑦ ᖃᐅᔨᓴᕈᑎᖏᑦ 
ᒥᑦᑎᒪᑕᓕᖕᒦᑦᑐᑦ ᖃᐅᔨᓇᓱᒃᐸᒃᖢᑎᒃ ᑕᑯᓇᓱᒡᓗᑎᒡᓗ ᓱᒃᑲᓂᖓᓂᒃ 
ᓇᓃᓐᓂᖏᓐᓂᒡᓗ ᑕᒪᐃᓐᓂᒃᐅᒥᐊᙳᐊᓂᒃ ᖃᐅᑕᒫᓪᓗ 
ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᕙᒡᓗᑎᒃ 

ᐅᓯᑲᑦᑕᖅᐸᒃᑐᓄᑦ ᖃᐅᔨᓴᕐᓂᖅ ᐅᓂᒃᑳᓕᐅᖃᓯᐅᑎᓯᒪᔪᑦ 
ᒪᓕᖏᑦᑐᓂᑦ ᐹᕙᓐᓛᓐᑯᓐᓂᖔᖅᓯᒪᖏᑦᑐᑦ, ᓲᕐᓗ ᐅᒥᐊᕐᔪᐊᒃᑯᑦ 
ᐳᓚᕋᖅᑏᑦ, ᓱᒃᑲᓴᖅᖢᑎᒃ ᐅᕝᕙᓘᓐᓃᑦ ‘ᐅᖓᓯᙱᖦᖢᑎᒃ’ ᐃᓂᖏᓐᓂᒃ, 
ᓇᓗᓇᐃᖅᑕᐅᓪᓗᑎᒃ ᓄᓇᓕᖕᓂ ᐃᓄᖕᓄᑦ ᐊᒃᑐᖅᑕᐅᓴᕋᐃᑦᑑᓂᖏᓐᓂᒃ. 
ᐅᑭᐅᖅᑕᖅᑑᑉ ᑕᕆᐅᖓᑕ ᓱᓪᓗᐊᓗᖏᑎᒎᕐᕕᒃ ᒪᒃᐱᖅᑕᐅᑎᓪᓗᒍ 
ᐅᒥᐊᕐᔪᐊᒃᑯᑦ ᐃᑭᒪᖃᑦᑕᕐᓂᖅᓴᐅᓕᖅᐳᑦ ᐅᑭᐅᖅᑕᖅᑐᒧᑦ, ᐊᒻᒪ ᓱᕋᐃᔪᑦ 
ᖃᐅᔨᖃᑦᑕᖅᓯᒪᔭᕗᑦ ᒪᓕᒃᖢᒋᑦ ᒪᓕᒃᑕᐅᒋᐊᖃᖅᑐᓂᒃ ᒪᓕᒋᐊᓕᖕᓂᒃ 
ᐅᑭᐅᖅᑕᖅᑐᒥ ᐃᒪᖏᓐᓂᒃ.  
 
ᐹᕙᓐᓛᓐᑯᑦ ᓇᖕᒥᒃᑯᑦ ᐊᑐᓕᖅᑎᑦᑎᓯᒪᔪᑦ ᐊᒃᑐᐃᓗᐊᖅᑕᐃᓕᑎᑦᑎᓂᖕᓂᑦ 
ᐊᒃᑐᐃᓗᐊᖁᓇᒍ ᐅᒥᐊᕐᔪᐊᓄᑦ ᐃᒪᖕᒥᐅᑕᓄᑦ, ᐱᓗᐊᖅᑐᒥᑦ ᑑᒑᓖᑦ. 
ᐅᒥᐊᕐᔪᐊᕗᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᑉ ᐊᖅᑯᑎᖓᓃᖏᓐᓇᖃᑦᑕᖅᐳᑦ, 
ᐃᖏᕐᕋᓪᓗᑎᒃ ᒥᒃᖠᒋᐊᖅᑎᓐᓇᓱᒃᖢᒋᑦ ᑲᑎᖦᖢᒋᑦ ᐃᒪᐅᑉ ᐃᖅᑲᖓᓂ, 
ᑭᒡᓕᖃᖅᖢᑎᒡᓗ 9 ᑭᓚᒦᑕᓂᒃ ᓱᒃᑲᓴᖅᑎᒋᔪᓐᓇᖅᖢᑎᒃ − ᓄᑖᖅ 
ᓴᓇᕝᕕᐊᓗᖕᒧᑦ ᒪᓕᒃᑕᐅᒋᐊᓕᒃ.  
 
ᓯᑯᐃᔭᐃᑦᑕᐃᓕᒪᕙᖕᒥᔪᒍᑦ ᐅᐱᕐᖔᒃᑯᑦ, ᑭᓯᐊᓂ ᓯᑯᒥᑦ 
ᓇᓗᓇᐃᖅᑕᐅᔪᖃᙱᒃᑳᖓᑦ, ᕿᓚᓗᒐᐃᑦ ᓴᐳᑎᓯᒪᔪᒪᓪᓗᒋᑦ 
ᓄᕐᕆᐅᕐᓇᖅᓯᒃᐸᑦ. ᑖᓐᓇ ᐃᓱᒪᓕᐊᕆᔭᖅ ᑭᐅᔾᔪᑎᐅᕗᖅ ᐃᓄᐃᑦ 
ᐅᖃᐅᓯᒃᓴᖏᓐᓄᑦ.

ᐅᓪᓗᒥᒧᑦ ᑎᑭᖦᖢᒍ ᐅᒥᐊᕐᔪᐊᖃᕐᓇᖅᓯᑎᓪᓗᒍ
ᐹᕙᓐᓛᓐᑯᑦ ᓴᖅᑭᔮᑦᑎᐊᕈᒪᕗᑦ. ᐃᓚᐅᑎᑦᑎᕙᒃᐳᒍᑦ ᓄᓇᓕᖕᒥᐅᓂᒃ ᖃᖓᙳᕌᖓᑦ ᖃᓄᑐᐃᓐᓇᑦᑎᐊᖅ ᐊᐅᓚᓂᕆᕙᒃᑕᑦᑎᓐᓂᒃ, ᐃᓚᒋᔭᐅᓪᓗᓂ 
ᐊᐅᓪᓚᖅᑎᑦᑎᓂᖅ. 

• ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᓇᐅᑦᑎᖅᓱᖅᑏᑦ, ᒥᑦᑎᒪᑕᓕᖕᒦᑦᑐᑦ, ᐊᑐᐃᓐᓇᐅᔪᑦ ᐃᑲᕐᕋᓄᑦ 24−ᓄᑦ ᐅᒥᐊᕐᔪᐊᖃᕐᓇᓕᒫᒃᑯᑦ, ᓴᖅᑭᓐᓇᓱᒃᓗᒋᑦ 
ᓄᓇᓕᖕᓂ ᐊᐱᖅᑯᑎᑦ, ᐅᖃᐅᓯᒃᓴᑦ ᐃᓱᒫᓘᑎᓪᓗ

• ᐃᕐᖐᓐᓈᖅᑕᐅᒃᑯᑦᑕᐅᖅ ᓇᒃᓯᐅᔾᔭᐅᔪᓐᓇᕐᒥᔪᑦ − shipping@ᐹᕙᓐᓛᓐ.com − ᐅᖄᓚᐅᑎᒃᑯᓪᓗ – 867-899-1807

• ᒫᓐᓇᑲᐅᑎᒋ ᑕᑯᔪᓐᓇᕐᓂᖅ ᐅᒥᐊᕐᔪᐊᓂᒃ ᒪᓂᒪᑎᑕᐅᓚᐅᖅᐳᖅ ᐅᑯᑎᒎᓇᖅ, ᑐᓴᐅᒪᑲᐅᑎᒋᑎᑦᑎᓂᕐᒧᑦ ᓴᖅᑭᑲᐅᑎᒋᕙᒃᑐᑦ (AIS−ᒥᒃ) 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐃᓂᒥᒃ ᒥᑦᑎᒪᑕᓕᖕᒥ

• ᐱᑎᑦᑎᓚᐅᖅᑐᒍᑦ ᐊᑐᒐᔪᒃᑐᓂᒃ ᓄᑖᖑᕆᐊᖅᓯᒪᔪᓂᒃ ᐊᒡᒋᖅᑐᓄᑦ ᐅᒥᐊᕐᔪᐊᓄᑦ ᖃᓄᐃᓕᐅᕈᑎᓄᑦ ᓄᓇᓕᖕᒥ ᓈᓚᐅᑎᒃᑯᑦ, ᐃᒪᕐᒥᐅᑕᒃᑯᑦ 
ᐆᕚᒃᑯᑦ ᐊᒻᒪᓗ ᕙᐃᔅᐳᒃᑯᑦ ᐊᐅᓪᓚᖅᑎᑦᑎᔾᔪᑎᑦᑎᓐᓂ: www.facebook.com/baffinland.shipping.7/

• ᑭᐅᔾᔪᑕᐅᔪᑦ ᐊᐱᖅᑯᑕᐅᒐᔪᒃᑐᓄᑦ ᐊᑐᐃᓐᓇᐅᖏᓐᓇᐅᔭᖅᑐᑦ ᐹᕙᓐᓛᓐᑯᑦ ᐃᑭᐊᖅᑭᕕᖓᓐᓂ, www.baffinland.com, ᐊᐅᓚᑕᐅᓪᓗᑎᒃ > 
ᐊᐅᓪᓚᖅᑎᑕᐅᕙᒃᑐᑦ ᐊᒻᒪ ᖃᐅᔨᓴᖅᐸᓪᓕᐊᓂᖅ.

• ᐃᑭᐊᖅᑭᕕᒃ ᐱᕕᖃᕈᑕᐅᒋᕗᖅ 24-ᓄᑦ ᐃᑲᕐᕋᓄᑦ ᐃᓯᕈᓐᓇᖅᖢᑎᒃ ᐅᒥᐊᑦ ᓄᒃᑕᖅᑐᑦ ᕿᙳᐊᓄᑦ ᑐᓚᑦᑕᕐᕕᖕᒧᑦ.

• 2022−ᒥ ᐅᒥᐊᕐᔪᐊᖃᕐᓇᒥ ᖃᐅᔨᒃᑲᓐᓂᕈᒪᓐᓂᖅᐳᑎᑦ ᐅᕗᖓ:  
baffinland.com/_resources/pdf/A1-Shipping-and-Marine-Monitoring-Summary-2022-Season.pdf

ᐃᒪᕐᒥᐅᑕᓂᒃ ᐊᒻᒪᓗ ᐊᕙᑎᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ  15  



ᐱᓕᕆᐊᖃᖅᑎᑦᑎᓂᖕᒧᑦ 
ᓂᐅᕕᐊᒃᓴᖃᓂᕐᒧᓪᓘᓐᓃᑦ
ᖁᕕᐊᓱᒃᐳᒍᑦ ᐊᔪᙱᓐᓂᑦᑎᓐᓂ ᐊᒻᒪᓗ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᖅᑎᓂᒃ, ᖁᕕᐊᓱᒃᐳᒍᓪᓗ 
ᐅᔾᔨᕐᓇᖅᓯᑎᑦᑎᔪᓐᓇᕋᑦᑕ ᐃᓚᖏᓐᓂᒃ ᐱᓕᕆᔨᐅᖃᑎᑦᑎᓐᓂᒃ, ᖃᔅᓯᐊᕐᔪᐃᓪᓗ ᐊᔾᔨᒌᙱᑦᑐᑦ 
ᐃᖅᑲᓇᐃᔮᖅᑖᕆᓛᕈᒪᔭᖏᑦ ᐹᕙᓐᓛᓐᑯᓐᓂ. 

ᐊᒫᓐᑕ ᐊᕿᐊᕈᖅ, ᑎᑎᕋᖅᑎᒧᑦ 
ᐃᑲᔪᖅᑎ, ᐊᕙᑎᓕᕆᔨᒃᑯᑦ
ᐊᒫᓐᑕ ᐊᕿᐊᕈᖅ ᐹᕙᓐᓛᓐᓕᕆᔨᒃᑯᓐᓂ ᓴᓗᒻᒪᖅᓴᐃᔨᐅᓯᒋᐊᓚᐅᖅᓯᒪᕗᖅ, ᐊᒻᒪ 
ᐊᔪᙱᓐᓂᖅᑖᖅᐸᓪᓕᐊᖏᓐᓇᖅᖢᓂ ᐊᒡᓚᕝᕕᓕᕆᔨᓄᑦ ᐃᑲᔪᖅᑎᙳᕋᓱᒃᖢᓂ ᐊᕙᑎᓕᕆᔨᒃᑯᓐᓂ. 
ᐱᓕᕆᐊᖓ ᐃᓚᐅᑎᑦᑎᔪᖅ ᑭᓱᓕᒫᓂᒃ ᑲᑎᖅᓱᖅᓯᒪᔪᓂ ᑲᑎᖅᓱᖅᓯᒪᔪᓂ ᑲᑎᖅᓱᐃᓂᕐᒧᑦ 
ᖃᐅᔨᓴᒐᒃᓴᓂᑦ ᐃᓂᖓᓂ ᖃᐅᔨᓴᖅᑕᐅᓂᕐᒧᑦ. ᐊᒫᓐᑕ ᐅᖃᖅᖢᓂ, “ᓇᖕᒥᓂᖅ ᐊᔪᙱᓐᓂᕋ ᑲᒪᒋᓪᓗᒍ 
ᐊᒻᒪᓗ ᐊᑲᐅᙱᓕᐅᕈᑎᖃᓕᖅᖢᖓ ᐱᐅᔪᒧᑦ ᐱᕙᓪᓕᐊᔾᔪᑎᒋᓯᒪᕚᖓ.” ᐅᖃᐅᔾᔪᐃᓂᖓ ᐊᕐᓇᓄᑦ 
ᐃᖅᑲᓇᐃᔮᖃᕈᒪᔪᓄᑦ ᐅᔭᕋᖕᓂᐊᕐᓂᕐᒥᑦ: “ᓴᐅᓂᖃᕆᐊᖃᖅᑐᑎᑦ, ᐊᒻᒪᓗ ᖁᓛᓄᐊᕐᓗᑎᑦ ᐅᖓᑖᓄᓪᓗ.”

ᓯᑏᕙᓐ ᑕᖅᑐ, ᐅᔭᕋᖕᓂᐊᕐᕕᖕᒧᑦ 
ᐱᕙᓪᓕᐊᓂᕐᒧᑦ ᐊᖓᔪᖅᑳᖅ
ᓯᑏᕙᓐ ᐆᒃᑑᑎᑦᑎᐊᕙᐅᔪᖅ ᐊᒃᓱᕈᖅᖢᓂ ᐱᓕᕆᖃᑦᑕᕐᓂᖓᓄᑦ. ᐃᖅᑲᓇᐃᔭᖅᑎᑕᐅᓕᓚᐅᖅᑐᖅ 
ᐃᖅᑲᓇᐃᔭᖅᑎᐅᓂᕐᒧᑦ 2014-ᒥ, ᖁᕝᕙᕆᐊᖅᑎᑕᐅᓵᓚᐅᖅᖢᓂᓗ ᐅᔭᕋᖕᓂᐊᕐᕕᖕᒥ 
ᐱᕙᓪᓕᐊᓂᕐᒧᑦ ᐊᖓᔪᖅᑳᕐᒧᑦ. ᑕᐅᕗᙵᖅᐸᓪᓕᐊᓪᓗᓂ, ᖃᐅᔨᕚᓪᓕᓚᐅᖅᑐᖅ ᓄᓇᓯᐅᑎᓂᒃ 
ᐊᖁᑎᐅᓂᕐᒥᒃ, ᓄᓇᓯᐅᑎᒥᓂᒃ ᐱᓕᕆᓪᓗᓂ. ᒫᓐᓇ, ᓯᑏᕙᓐ ᑲᒪᒋᔭᖃᓕᖅᑐᖅ ᐊᑦᑕᕐᓇᙱᑦᑐᒃᑯᑦ 
ᐊᑑᑎᖃᑦᑎᐊᖅᑐᒃᑯᓪᓗ ᐱᕙᒌᔭᐃᓂᕐᒥᒃ ᐊᖅᑯᑎᓂᒃ ᓴᓇᔭᐅᓂᐊᖅᑐᓂᒃ ᐱᓕᕆᐊᒃᓴᓂᑦ, 
ᐃᑰᑕᕐᓂᓕᒫᑦ ᖄᖅᑎᑦᑎᔾᔪᑎᓪᓗ. ᐅᔭᕋᖕᓂᐊᕐᕕᖕᒦᙱᒃᑳᖓᑦ, ᓯᑏᕙᓐ ᖁᕕᐊᒋᔭᖃᖅᑐᖅ ᐃᓚᒥᓂᒃ. 

ᐃᖅᑲᓇᐃᔮᖃᕈᒪᕕᑦ ᐅᕙᑦᑎᓐᓄᑦ? ᐃᓕᑦᑎᒃᑲᓐᓂᕆᑦ ᖁᕕᐊᓇᖅᑐᓂᒃ ᐊᔪᕈᓐᓃᖅᓴᕐᓂᕆᔭᑦᑎᓐᓂᒃ ᐃᖅᑲᓇᐃᔮᒃᓴᓂᒡᓗ 
ᐱᕕᒃᓴᐅᔪᓐᓇᖅᑐᓂᒃ ᐅᕘᓇ www.baffinland.com, ᖃᐅᔨᒋᐊᕐᓗᓯᓘᓐᓃᑦ ᓄᓇᔅᓯᓐᓂ ᐹᕙᓐᓛᓐᑯᑦ ᑐᓴᐅᒪᔪᓕᕆᔨᒃᑯᑦ 
ᓄᓇᓕᖕᓄᑦ ᑎᑎᕋᕐᕕᖕᒧᑦ. 

ᔩᓂ ᒪᓂᐊᐱᒃ, ᐃᖅᑲᓇᐃᔭᖅᑐᓕᕆᓂᕐᒧᑦ 
ᐅᖃᐅᔾᔨᒋᐊᖅᑎ, ᐃᓄᖕᓂᒃ 
ᐱᓕᕆᖃᑎᖃᖅᐸᖕᓂᕐᒧᑦ
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓪᓗᓂ ᐃᓄᐃᑦ ᐱᓕᕆᖃᑎᒌᒃᐸᖕᓂᖏᓐᓄᑦ, ᔩᓂ ᒪᓐᓂᐊᐱᒃ 
ᐅᖃᖅᐳᖅ ᐅᐱᒍᓱᖕᓂᖅᐹᖑᓂᖓᓂᒃ ᐃᓄᖕᓂᒃ ᐊᕐᓇᓂᒃ ᓴᐱᓕᓚᐅᖅᓯᒪᙱᖦᖢᑎᒃ ᐃᖅᑲᓇᐃᔮᒥᓂᒃ. ᔩᓂ 
ᐃᓚᐅᓕᓚᐅᖅᑐᖅ ᓄᓘᔮᓕᕆᔨᒃᑯᓐᓄᑦ 2021−ᒥᑦ, ᐃᑲᔪᖅᖢᓂ ᐊᒥᓲᓂᕐᓴᓂᑦ ᐊᕐᓇᓂᑦ ᑲᔪᓯᑦᑎᐊᖁᓪᓗᒋᑦ 
ᐊᔾᔪᒥᓇᕐᓗᑎᒡᓗ. ᑕᑯᖃᑦᑕᖅᑐᖅ ᐊᒃᓱᕈᕐᓇᖅᑐᓂᒃ ᐱᕕᒃᓴᐅᓂᖏᓐᓂᒃ, ᐅᖃᕐᖢᓂ, “ᐱᔪᓐᓇᕐᓂᖃᑦᑎᐊᕈᕕᑦ, 
ᐱᓕᕆᐊᖃᕐᓗᓂᓗ ᐱᐅᔪᒥᒃ ᐅᐱᒍᓱᖕᓂᕐᒥᒃᓗ, ᐊᔪᕐᓇᙱᑐᐃᓐᓇᕆᐊᓕᒃ.” ᐅᖃᐅᔾᔪᐃᓂᖓ ᐊᕐᓇᓄᑦ 
ᐃᓱᒪᒋᔭᖃᖅᑐᓄᑦ ᐃᓚᐅᓕᕋᔭᕐᓂᕐᒥᒃ ᐅᔭᕋᖕᓂᐊᕐᓂᕐᒥᒃ: “ᑲᑎᒋᑦ, ᐅᕙᑦᑎᓐᓂᒃ ᑕᑯᑎᑦᑎᕗᖅ ᑭᓱᓂᒃ 
ᓴᓇᓯᒪᖕᒪᖔᖅᐱᑦ. ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᕈᓐᓇᑦᑎᐊᖅᐳᑎᑦ. ᐊᔪᙱᒃᑯᒪ, ᐊᔪᙱᑦᑐᓐᓇᕐᒥᔪᑎᑦ!”

ᑎᐴᓚ ᖃᓈᑦᑎᐊᖅ, ᑐᓵᔨ/
ᑐᑭᓕᐅᕆᔨᒻᒪᕆᒃ
ᑎᐴᓚ, ᐹᕙᓐᓛᓐᑯᑦ ᑐᓵᔨᓪᓗᐊᑕᖓ/ᑐᑭᓕᐅᕆᔨ, ᓯᕗᓪᓕᖅᐹᒥ ᐃᓚᐅᓕᓚᐅᖅᓯᒪᕗᖅ 2012−ᒥ 
ᓄᓇᓕᖕᓂ ᑐᓴᐅᒪᑎᑦᑎᔨᐅᓪᓗᓂ ᐊᖏᕐᕋᖓᓂ, ᓴᓂᕋᔭᖕᒥ. ᑎᐴᓚ ᐅᐱᒍᓱᒃᐳᖅ ᐃᑲᔪᖅᑐᐃᓂᖓᓄᑦ, 
ᑕᓪᓕᒪᓂᑦ ᓄᓇᓕᖕᓂᑦ, ᓴᓂᕋᔭᒃ ᐃᓛᓐᓂᒃᑯᑦ, ᐃᓄᖕᓂᑦ ᐃᖅᑲᓇᐃᔭᖅᑎᖃᓛᖑᖃᑦᑕᓚᐅᕐᒪᑦ 
ᓄᓘᔮᓂᑦ ᐅᔭᕋᖕᓂᐊᕐᕕᖕᒥᑦ. ᐊᕐᕌᒍᒥᒃ ᓄᖅᑲᖓᓕᓚᐅᖅᑐᖅ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᕐᒧᑦ 
ᓇᓗᓇᐃᒃᑯᑕᖅᑖᕐᓂᕐᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᐊᓂᒍᐃᓚᐅᖅᓯᒪᓪᓗᓂᓗ ᐅᐱᒋᔭᐅᓪᓗᓂ. 
ᑎᐴᓚ 2017−ᒥ ᐹᕙᓐᓛᓐᑯᑦ ᑐᓴᐅᒪᔪᓕᕆᔨᒃᑯᑦ ᓄᓇᓕᖕᓄᑦ ᑎᑎᕋᖅᑎᐅᓕᓚᐅᖅᓯᒪᕗᖅ, ᐊᒻᒪᓗ 
ᑐᓵᔨᐅᖃᑎᒌᓄᑦ ᓅᑕᐅᓚᐅᖅᓯᒪᓪᓗᓂ, ᖁᕝᕙᕆᐊᖅᑎᑕᐅᓵᓚᐅᖅᖢᓂ ᑐᓵᔨᐅᓕᖅᖢᓂ. 

ᒫᓇᓯ ᐅᓛᔪᒃ, ᐊᐅᓚᑦᑎᔨ, ᓄᓇᓕᖕᓂ 
ᐱᓕᕆᖃᑎᖃᖅᐸᖕᓂᕐᒧᑦ 
ᒫᓇᓯ ᐃᓚᐅᓵᓚᐅᖅᑐᖅ ᐹᕙᓐᓛᓐᑯᑦ ᐱᓕᕆᖃᑎᒌᖏᓐᓂᑦ ᓄᓇᓕᖕᓂᑦ ᐱᓕᕆᖃᑎᒌᓄᑦ 
ᐊᐅᓚᑦᑎᔨᐅᓪᓗᓂ ᓴᓂᕋᔭᖕᒥᑦ. ᐃᒪᓐᓇᐃᑦᑑᓪᓗᓂ, ᓄᓇᓕᖕᓂ ᑐᓴᐅᒪᑎᑦᑎᖃᑦᑕᖅᓯᒪᔪᖅ 
ᐃᖅᑲᓇᐃᔮᓕᒫᒥᓂᒃ. ᒫᓇᓯ ᐃᖅᑲᓇᐃᔭᓚᐅᖅᓯᒪᔪᖅ ᓄᓇᕕᒃ ᓄᓇᓕᖅᐸᐅᔭᖓᓂ ᐃᓄᒃᔪᐊᕐᒥ ᑐᒃᓯᐊᕐᕕᖕᒥ, 
ᑲᒪᒋᔭᖃᖅᖢᓂ 6-ᓂᒃ ᐊᓯᖏᓐᓂᒃ ᑐᒃᓯᐊᕐᕕᖕᓂ ᑕᐅᕙᓂ. 2018−ᒥᓂᑦ, ᒫᓇᓯ ᐃᓚᒋᔭᐅᓯᒪᔪᖅ ᐋᖕᓕᑲᒃᑯᑦ 
ᑲᑎᒪᔨᖏᓐᓄᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ (ACIP), ᐃᓚᒋᔭᐅᔪᖅ ᓄᓇᕐᔪᐊᓕᒫᒥᑦ ᐋᖕᓕᑲᓐᑯᑦ 
ᑐᒃᓯᐊᕐᕕᖓᓄᑦ. ᐃᖅᑲᓇᐃᔭᖃᑦᑕᖅᓯᒪᒻᒥᔪᖅ ᐊᑦᔨᒌᖏᑦᑐᓂ ᐃᖅᑲᓇᐃᔮᓂ ᓄᓇᕗᑦ ᒐᕙᒪᒃᑯᖏᓐᓂ. 

ᐊᖓᔪᖅᑲᐅᑎᖃᕐᕕᒃ ᑎᑎᕋᕐᕕᐊ

2275 Upper Middle Road East 
ᑎᑎᕋᒃᕕᒃ 300 
ᐆᒃᕕᐅᓪ, ᐋᓐᑎᐅᕆᐆ, ᑲᓇᑕ L6H 0C3 
ᐅᖄᓚᐅᑖ:: 1-416-364-8820

ᐲᑕ ᐊᒃᒪᓐ  
ᐊᖏᔪᖅᑳᖅ ᐱᖃᖃᑕᐅᔪᓄᑦ 
ᐱᓕᕆᖃᑎᒌᒃᐸᖕᓂᕐᓄᑦ 
Peter.Akman@baffinland.com 
1-289-834-0744

ᐃᖅᑲᓇᐃᔮᒃᓴᓄᑦ ᐃᓕᓐᓂᐊᒐᒃᓴᓄᓪᓗ 
recruitment@baffinland.com 

ᐊᐅᓚᓂᕐᒧᑦ ᐊᒻᒪᓗ ᑐᒃᓯᕋᖅᑕᐅᔪᑦ 
ᐊᖏᒡᓕᒋᐊᕐᓂᕐᒧᑦ 
communityquestions@baffinland.com 

ᑳᓐᑐᕌᒃᓯᖃᑦᑕᕐᓂᕐᒧᑦ ᐊᑐᐃᓐᓇᐅᔪᑦ 
procurement@baffinland.com

ᐅᑭᐅᖅᑕᖅᑐᒥ ᐊᖏᔪᖅᑲᐃᑎᖃᕐᕕᒃ ᐊᒻᒪᓗ ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᔪᓕᕆᔨᖏᑦ

622 ᑯᐃᓐ ᐃᓕᓴᐱ ᐊᖅᑯᑦ 
ᐃᖃᓗᐃᑦ ᕼᐊᐅᔅ, ᑎᑎᕋᕐᕕᒃ 102 
ᑎᑎᖃᒃᑯᕕᒃ 849 
ᐃᖃᓗᐃᑦ, ᓄᓇᕗᑦ X0A 0H0

ᐃᖃᓗᐃᑦ 
ᔫᓯᐱ ᑎᒍᓪᓚᒐᖅ 
ᐊᖏᔪᖅᑳᖅ ᐅᑭᐅᖅᑕᖅᑐᓕᕆᓂᕐᒧᑦ 
Joseph.Tigullaraq@baffinland.com  
1-867-975-2502 
1-867-222-6622

ᒥᑦᑎᒪᑕᓕᒃ 
ᐃᐅᕆᑲ ᑯᓐᓇᒃ 
Erica.Koonark@baffinland.com  
1-867-899-1844

ᐃᒃᐱᐊᕐᔪᒃ 
ᑰᕋ ᓈᑕᓇᐃᓐ 
Cora.Natanine@baffinland.com  
1-867-439-8847

ᑲᖏᖅᑐᖔᐱᒃ 
ᔪᐊᔾᔨ ᐃᖃᓗᒃᔪᐊᖅ 
George.Iqalukjuak@baffinland.com  
1-867-924-6444

ᐃᒡᓗᓕᒃ 
ᓖᓇ ᐊᖑᑎᕐᔪᐊᖅ 
Lena.Angutiqjuaq@baffinland.com  
1-867-934-8464

ᓴᓂᕋᔭᒃ 
ᕋᐃᒡᒋᓕ ᓇᖕᒪᓕᒃ 
Ragilee.Nangmalik@baffinland.com  
1-867-928-8497


